
Kommunalbestyrelsip maajip 24-ani 2018-imi ileqquusumik ataatsimiinnerata 03/2018 

imaqarniliornera 

 

 

 

 

  

 

 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Ataatsimiinneq Kangaamiuni ingerlanneqassaaq aallartissallunilu nal. 09.45 

 

Peqataasut: 

 

Atassut 

Karl Davidsen, Siverth K. Heilmann-imut sinniisussatut 

Anna Karen Hoffmann 

Emilie Olsen 

 

Inuit Ataqatigiit 

Juliane Enoksen 

Sofie Dorthe R. Olsen 

Erneeraq Poulsen 

 

Partii Naleraq 

Malene Ingemann 

 

Siumut 

Malik Berthelsen 

Evelyn Frederiksen 

Ruth Heilmann, 

Gideon Lyberth 

Karl Lyberth 

Frederik Olsen, 

Hans Frederik Olsen, telefon-ikkut peqataavoq, imm. 10 ilanngullugu peqataavoq 

Jakob Olsen 

 

Nalunaaqqaarlutik peqataanngitsut 

Siverth K. Heilmann 

 

 

  



Kommunalbestyrelsip maajip 24-ani 2018-imi ileqquusumik ataatsimiinnerata 03/2018 

imaqarniliornera 

 

 

2 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

  Aningaasaqarnermut tunngasut 

Imm. 02  Missiliuut C, Maniitsumi arsaattarfik ivigaaraasaasoq 

 

Imm. 03 Itillimi meeraateqarfik Nuunumi sulisut meeqqallu amerlassusiligaanerisa 

qaffanneqarnerat 

 

 Suliassat nalinginnaasut 

Imm. 04 Qeqqata Kommuniani ulloq unnuarlu angerlarsimaffimmi 

ikiorteqartitsinissamik pilersitsinissaq pillugu aalajangiineq. Maniitsoq aamma 

Sisimiut 

Imm. 05 2018-imi januaarip aallaqqaataanit atutiilersoq illuliornermi 

taarsigassarsisarneq pillugu inatsit nutaaq 

Imm. 06 Sisimiut illoqarfiup qiterpasissortaa pillugu kommunip 

pilersaarusiorfigineqarneranut tapiliussassatut siunnersuut 

Imm. 07 Maniitsumi umiarsualivimmut tunngatillugu kommunip 

pilersaarusiorfigineqarneranut tapiliussaq nr. 61-issatut siunnersuut 

 

Imm. 08   2019-imut missingersuusiornissamut, ukiunullu 2020-miit 2022 tikillugu 

missiliuusiornissamut piffissaliussassatut killiliussassatullu siunnersuut 

 

Imm. 09 AFS imaluunniit EF aqqutigalugu aallartartut amerlisarneqarnissaat 

 

Imm. 10 Oqaluuserisassatut siunnersuut – selskabemik pilersitsisinnaanermut 

kommunip periarfissaanik misissuineq 

 

Imm. 11 Oqaluuserisassatut siunnersuut – Avataanit aningaasanik atorniarsinnaaneq 

 

Imm. 12 Oqaluuserisassatut siunnersuut - Qeqqta Kommuniani nunaqarfinni inuusuttut 

18 inorlugit ukiullit meeqqat atuarfianni naammassereerlutik 

ingerlaqqittartut/karakter qaffassarlugit inissaqannginnerat 

namminerisaminnik 

 

Imm. 13  Qeqqata Kommuniani bussinik ingerlatsineq 

  Paasissutissiissutit 

Imm. 14  Kommunit ataatsimoorussaannik imaluunniit kommunip nammineq 

ikuallaaveqarnerani aningaasaqarnikkut pissutsit pillugit paasissutissiissut 

Imm. 15     Sisimiut talittarfiani torersuutitsinissaq pillugu malittarisassanik kiisalu 

Sisimiut talittarfianik Qeqqata Kommuniata ingerlatsiinnarsinnaaneranik 

Namminersorlutik Oqartussat akuersissuteqarnerat pillugu paasissutissiissut 

Imm. 01  Oqaluuserisassat akuersissutigineri 

Aalajangiineq 

 

Jakob Olsen-ip Sisimiuni angallatit marluk kivinikut tulattarfimmiittut pillugit tamalaani 

apeqquteqassaaq. 

 

Emilie Olsen-ip apeqqutigaa matoqqasuni oqaluuserisassaq sooq ammasuniinninngersoq. 

Borgmesteri nassuiaavoq unammilleqatigiinneq pillugu paasissutissat mianerisassat pillugit 

nassuiaavoq, aggustimi kommunalbestyrelsi ataatsimiilerpat ammasumi eqqartorneqartussavoq. 

 

Emilie Olsen, sissaq migunnera pillugu Jakob taperserpaa.  

 

Karl Davidsen, Maniitsumi naluttarfittaarniarnerup killiffia tamalaani paaserusuppaa. 

 

Evelyn Frederiksen qujavoq meeqqat akerliussutsimik takutitsisut qujaffigai aammalu allagartarsuit 

angerlaatissallugit oqaatigaa. 

 

 

Oqaluuserisassat akuersissutigineqarput. 

Imm. 02 Missiliuut C, Maniitsumi arsaattarfik ivigaaraasaasoq 

Journalnr. 06.02.01  

 

Tunuliaqutaq 

Maniitsumi arsaattarfimmik ivigaaraasumik inissiffiusinnaasunut assigiinngitsunut pingasunut 

missiliuummik C-mik suliaqartoqarnikuuvoq. 

 

Maleruagassatigut tunngavissat  

GBU unammersuarnermi malittarisassat. 

Arsaattarfiit angissusissaannut tunngatillugu, kommunimi malittarisassaqanngilaq. 

 

Pissutsit atuuttut 

2017-imi novembarip 23-ani kommunalbestyrelsi ataatsimiinnermini aalajangiivoq, Maniitsumi 

FIFA angissusiligaatut angissusilimmik arsaattarfimmik ivigaaraasumik pilersitsoqassasoq. Qaqqap 

suatungaanit qaartiterisoqaruni pitsaanerussanersoq pillugu misissuisoqassasoq 

kommunalbestyrelsip kissaatiginikuuvaa. 

 

Qaartitigassat annertussusaat annikinnerpaat, aammalu taamaalilluni arsaattarfik akikinnerpaaq, 

arsaattarfiup avannaatungaani kujataatungaanilu qaartiterinikkut (Masantimit allakkiami option 5) 

anguneqarsinnaasoq Masanti annertussutsinik naatsorsuinera tunngavigalugu 

inerniliunneqarnikuuvoq. Taassuma aamma pitsaaqutigivaa, qaartitikkat pukkinnerpaamik 

innaqalersitsissagamik. 

 

Aammattaaq arsaattarfimmit qaartiternerlukut inissiinissanut assiginngitsunut marlunnut 

missiliuutinik naatsorsuisoqarnikuuvoq. Periarfissat aapparivaat, mittarfiup alannguani 

inuussutissarsiorfissamut immiissutitut qaartiternerlukut atorneqarsinnaanerat. Periarfissat 

aapparivaat, tatsiap matunissaa siunertaralugu, qeqertaq Akunnequt sapusernissaanut 

qaartiternerlukut atorneqarsinnaanerat, puttasunik nutaanik inissiiviusinnaanngorlugu.   

Taamaattorli annertussutsinik naatsorsuinerit takutippaat, Akunnequtit angunissaannut 

qaartiternerlukut naammannavianngitsut. 

 

Qaartiternerlukunik inissiinissamut missiliuutinik marlunnik suliaqartoqarnikuuvoq, aappaa 

ujaqqanik ajornaatsunnguamik nioraanissaq, aappaa silaannarmik naqitsinertuumik atuilluni 

aqutamik ilaliinikkut. Qaartiternerlukut Akunnequtinut sapusiamut atorneqassappata, sapusiamik 

aalajaatsumik pissarsiniarluni aqutamik ilassutissaq pisariaqassaaq. 

Aningaasaqarnikkut allaffissornikkullu kingunerisinnaasai 

Aaqqiissutissanut assiginngitsunut pilersaarusiorneq ilanngullugu missiliuutit C ima isikkoqarput: 

 
Maniitsumi arsaattarfik ivigaarasoq, missiliuut 

C Option 1 Option 3 Option 5 

  

avannaatungaanik 

kitaatungaanik 

annertusaaneq 

kujataatungaanik 

kangiatungaanik 

annertusaaneq 

avannaatungaanik, 

kujataatungaanik, 

kangiatungaanik 

annertusaaneq 

Ajornanngitsumik nioraaneq, 

inuussutissarsiuuteqarfik        13.260.000              15.450.000                 13.060.000       

Aqutamik ilasineq, inuussutissarsiuuteqarfik        14.960.000              17.650.000                 14.660.000       

Ajornanngitsumik nioraaneq, 

umiarsualiveqarfik        15.160.000              18.250.000                 14.760.000       

Aqutamik ilasineq, umiarsualiveqarfik        19.560.000              23.650.000                 19.060.000       

 

Maniitsumi ivigaaraasumik arsaattarfiliornissamut sanaartornermi missingersuutini 13,1 mio. 

koruunit immikkoortitaapput. Suliariumannittussarsiuussereernerup kingorna missiliuut C 

qaangerneqanngippat, option 5-imi (avannaatungaani aamma kujataatungaani qaartiterilluni) 

arsaattarfik inissinnissaa aammalu inuussutissarsiorfimmi qartiternerlukunik ajornanngitsumik 

nioraanikkut missingersuutit iluanni suliarineqarsinnaavoq. 

Akunnequtini sapusiassamut qaartiternerlukut atorneqarnissaat kissaatigineqarpat, taava 6 mio. 

koruuninik immikkut aningaasaliisoqarnissaanut pisariaqartitsisoqassaaq. 

 

Allaffeqarfiup naliliinera 

Option 5 arsaattarfiup avannaatungaani kujataatungaanilu qaartiterinissaq pitsaanerpaatut 

nalilerneqarpoq. Inissiivik akikinnerpaassaaq, pukkinnerpaamik innaqassaaq, aammalu arsaattarfiup 

isuata aappaani pinnguartarfiup aamma illuatungaani biilinut inissiissarfiup akornanni 

pitsaanerpaamik naapeqatigiitsitsissaaq. 

 

Allaffeqarfiup innersuussutaa 

Teknikkimut Avatangiisinullu ataatsimiititaliamut innersuussutigineqarpoq,  

 

-avannaatungaanut kujataatungaanullu qaartiterinikkut aammalu inuussutissarsiorfimmi 

qaartiternerlukunik ajornanngitsumik nioraanermik Masanti allakkiaani option 5 malillugu 

arsaattarfik inissinneqassasoq. 

 

Teknikkeqarnermut, Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap maajip 8-ni 2018 ataatsimiinnermini innersuussut itigartippaa.  

 

Aningaasaqarnermut ataatsimiisitaliamut aammalu Kommunalbestyrelse-mut 

aaliangigassanngorlugu ingerlateqqinneqarpoq ajornanngitsumik niooraaneq option 5-mimi 14.760 

mio. kr. akuereqqullugu.  

Allaffeqarfiup innersuussutaa 

Teknikkeqarnermut, Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiiititaliamut innersuussutigivaa aalajangeequllugu, 

 

- Aningaasaqarnermut ataatsimiisitaliamut aammalu Kommunalbestyrelse-mut 

aaliangigassanngorlugu ingerlateqqinneqarpoq ajornanngitsumik niooraaneq option 5-mimi 14.760 

mio. kr. akuereqqullugu 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 15-iani 2018 ataatsimiinnermini aalajangerpoq suliaq  

Kommunalbestyrelsimut ingerlateqqinneqassasoq. 

 

Innersuussut 

Aningaasaqarnermut ataatsimiititaliap Kommunalbestyrelsimut aalajangeqquaa, 

 

-option sorleq toqqarneqassanersoq 

 

Aalajangiineq 

Teknikkimut Aatsitassanut Avatangiisinullu ataatsimiititaliamut suliareqqitassanngorlugu 

ingerlatinneqarpoq.  

 

Ilanngussaq 

1. Masanti – Arsaattarfimmik ivigaaraasumik inissiinissaq pillugu allakkiaq 

2. Nunap assinga, Akunnequt 

  



Kommunalbestyrelsip maajip 24-ani 2018-imi ileqquusumik ataatsimiinnerata 03/2018 

imaqarniliornera 

 

 

8 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 03  Itillimi meeraateqarfik Nuunumi sulisut meeqqallu amerlassusiligaanerisa 

qaffanneqarnerat 

 

Journal nr. 44.03.61 

 

Tunuliaqutaq 

Itillimi meeraateqarfimmi Nuunumi, ulloq naallugu sulisut marlunnik aamma ullup affaa 

sulisartumik ataatsimik sulisut amerlassusiligaapput. Sulisut ilinniarsimasuunngillat aappaalu 

aqutsisuulluni. Meeqqat arfineq-pingasunut amerlassusiligaapput. 

Meeqqanut perorsaanikkut ineriartuutaasoq pillugu inatsit malillugu sulinissamik annertuumik 

unammilligassaqarlutik sulisut iliniarsimasuunngitsut oqariartuuteqarput, perorsaanikkut 

ilinniarsimasuunnginnertik pissutigalugu. 

 

Maleruagassatigut tunngavissat 

Meeqqanut suli atualinngitsunut perorsaanikkut inerikkiartuutaasumik ulluunerani neqeroorutit 

pillugit Inatsisartut inatsisissaattut siunnersuut nr. 16, 3. decembari 2012-meersoq. 

 

Pissutsit atuuttut 

Nuunu ullumikkut ilinniarsimasumik sulisoqanngilaq. Tamarmik ilinniarsimasuunngillat, 

tamannalu meeqqani inerikkiartuutaasumik perorsaanissamut aammalu angajoqqaanut tunngatillugu 

meeqqat ataasiakkaat eqqarsaatigalugit sulisunut unammillernartuuvoq.  

 

Nunaqarfinni meeqqat akornanni inerikkiartuutaasumik perorsaanissaq QK qaffassassaguniuk, 

meeraateqarfinni inerikkiartuutaasumik perorsaanissamik neqerooruteqassaaq, meeqqat 

meeqqerivimmiit atuarfimmut ikaarsaarnissaannut piareersaataasussaaasumik.  Nuumini 

perorsaasumik atorfinitsitsisoqarpat, perorsaanikkut kivitsineq taanna meeqqanut 

tunniunneqarsinnaanngussaaq.  

 

Angajoqqaanut suleqateqarneq aammalu angajoqqaanik akuutitsinerulerneq aamma nunaqarfimmi 

inunnik ilinniarsimasunut allanut piffissaqarnerulerneq, angajoqqaanut meeqqanullu ataasiakkaanut 

perorsaanikkut kinguneqartitsisarnermullu tunngatillugu kivitsisinnaassaaq.  

Nuunumi perorsaanikkut ilinniarsimasumik sulisumik ataatsimik aammalu sulisunut 

ilinniarsimanngitsunut marluk affarmillu qaffaanikkut, meeqqanut suli atualinngitsunut inatsimmi 

piumasaqaataasut takorluugaasullu, QK takorluugai aamma QK perorsaanikkut anguniagai 

nammassineqarsinnaasapput.  

 

Soorluttaaq meeqqanut inissat maanna arfineq-pingasuusut aqqaneq-marlunngorlugit, inissanik 

sisamanik meeqqat amerlassusiligaanerisa qaffanneqarnissaat kissaatiginartoq.  

 

Ukiuni kingullerni Nuunumi meeqqanut tikeraanut sisamanut inissaqarnikuuvoq, naak meeqqat 

amerlassusiligaanerat qaangerneqartaraluartoq, QK nunaqarfinni paarsisitsinissamut 

qularnaarinissaq malitsinneqartussaammat. Meeqqat tamarmik ulluunerani sumiiffissaqarnissaat 

pingaartorujussuartut isigaarput, tamatumani meeqqat perorsarneqarneq, inooqataanikkut 

piginnaasassat, inuiaqatigiinnilu inooqataassagunik isumassorneqarneq ilinniarsinnaallugu. 

Atuilluartuunissakkut kingunerisinnaasai 

Meeqqat tamarmik perorsaanikkut inerikkiartuutaasumik sumiiffisaqarnissaat QK 

tunniussinnaammagu atuilluartuuneruvoq, tassani avatangiisini toqqissimasuni 

inerikkiartorsinnaallutik, inooqataanikkut piginnaasaqalerlutik aammalu inerikkiartorlutik, 

taamaalillutik meeqqat tamarmik atuarfimmut piareersimallutik.  

 

Aningaasaqarnikkut allaffissornikkullu kingunerisinnaasai 

Perorsaasumik ilinniarsimasumik sulisut amerlassusiligaanerata ataatsimik qaffanneqarnera. 

Meeqqat amerlassusiligaanerisa sisamanik qaffanneqarnera. 

Perorsaasumik ataatsimik aammalu meeqqat sisamanik amerlassusiligaanerisa qaffanneqarnissaanut 

aningaasat matussutissat, Kangerlussuarmi Nuka missingersuutaanit nassaarineqarnikuupput, 

Kangerlussuarmi Nuka-mi meeqqat ikiliartormata.  

50-06-50-01 Nuunu 2019 aamma 2020 -2021- 2022 akissarsianut nerisaqartitsinermullu 

aningaasartuutit iluarsiiffigineqarneri. 

 
Atuiffiup normua Atuiffiup taaguutaa Aningaa. Tapiissutit Aningaasaliissut 

nutaaq 

5006500110 Qaammammusiat 443.000   +107.000          550.000  

5006500111 Akunnermusiat 142.000  +233.000 375.000 

5006501602 Nuunu 

nerisaqartitsineq 

  40.000 +10.000   50.000 

5006501699 Assigiinngitsut     6.000  + 4.000    10.000 

5005300110 Qaammammusiat 2.111.000  -340.000  1.771.000  

5005301602 Nerisitsineq 230.000 -14.000  216.000 

 

50-06-50-01 juulip aallaqqaataaniit decembarip 31-anut 2018 
Atuiffiup normua Atuiffiup taaguutaa Aningaa. Tapiissutit Aningaasaliissut 

nutaaq 

5006500110 Qaammammusiat    443.000   +150.000     593.000  

5005300110 Qaammammusiat 2.111.000  -150.000  1.961.000  

5006501602 Nuunu - 

nerisitsineq 

40.000 +10.000      50.000 

5005301602 Nerisitsineq 230.000 -10.000    220.000 

 

Juulip allaqqaataaniit decembarip 31-ata tungaanut akissarsiat atuiffimmiit 5005300110-mit 

atuiffimmut 5006500110-mut nuutsinneqarput. 

Juulip aallaqqaataaniit decembarip 31-ata tungaanut nerisitsineq atuiffimmit 5005301602 

atuiffimmut 5006501602 nuutsinneqarput 

 

Allaffeqarfiup naliliinera 

Allaffeqarfik naliliivoq, Nuunumi perorsaasumik atorfinitsitsinikkut, meeqqanut angajoqqaanullu 

perorsaanikkut suliniutaasoq, nunaqarfimmi meeqqanut iluaqutaassasoq. 

Sulisut amerlassusiligaanerat perorsaasumik ataatsimik qaffanneqassasoq. 

Meeqqat amerlassusiligaanerat inissanut sisamanut qaffanneqassasoq. 

Allaffeqarfiup innersuussutaa 

Innersuussutigineqarpoq, 

 

-juulip aallaqqaataaniit sulisut amerlassusiligaanerat perorsaasumik ataatsimik qaffanneqassasoq 

-juulip aallaqqaataaniit meeqqat amerlassusiligaanerat meeqqanik sisamanik qaffanneqassasoq 

-2019-imut aningaasaliissutit ukiunut aggersunut iluarsiiffigineqassasut 

 

Suliaq aningaasaqarnermut ataatsimiititaliamut ingerlateqqinneqassasoq. 

 

Ilinniatitaanermut Peqqinnermut Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap apriilip 30-ani 2018 ataatsimiinnermini innersuussut akuersissutigivaa. 

 

Innersuussut 

Ilinniatitaanermut Peqqinnermut Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

-juulip aallaqqaataaniit sulisut amerlassusiligaanerat perorsaasumik ataatsimik qaffanneqassasoq 

-juulip aallaqqaataaniit meeqqat amerlassusiligaanerat meeqqanik sisamanik qaffanneqassasoq 

-2019-imut aningaasaliissutit ukiunut aggersunut iluarsiiffigineqassasut 

 

Aningaasaqarnermut ataatsimiititaliiap suliamik suliarinninnera 

Ataatsimiititaliap maajip 15-ani 2018 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-juulip aallaqqaataaniit sulisut amerlassusiligaanerat perorsaasumik ataatsimik qaffanneqassasoq 

-juulip aallaqqaataaniit meeqqat amerlassusiligaanerat meeqqanik sisamanik qaffanneqassasoq 

-2019-imut aningaasaliissutit ukiunut aggersunut iluarsiiffigineqassasut 

 

Aalajangiineq 

Innersuussutigineqartut akuersissutigineqarput. 

 

Ilanngussaq 

Soqanngilaq 

Imm. 04 Qeqqata Kommuniani ulloq unnuarlu angerlarsimaffimmi 

ikiorteqartitsinissamik pilersitsinissaq pillugu aalajangiineq. Maniitsoq aamma 

Sisimiut 

Journalnr.  44.05 

 

Tunuliaqutaq 

2017-imi apriilip 17-iani Qeqqata Kommuniata kommunalbestyrelsip 2017-2021 

suleqatigiinnissamik 2017-imi apriilip 17-iani isumaqatigiissutaat naapertorlugu, utoqqalillutik 

siusinaartumillu pensionisiallit sivisunerpaamik namminneq angerlarsimaffimminniissinnissaat 

politikkikkut kissaataavoq. Tamannalu tunngavigalugu Qeqqata Kommuniani ulloq unnuarlu 

angerlarsimaffimmi ikiortinik pilersitsinissamut, 2018-imit 2020 tikillugu missingersuutini 

aningaasaliissutinik immikkoortitsisoqarpoq. 

 

Maleruagassatigut tunngavissat 

2017-imit 2021 tikillugu suleqatigiinnissamik isumaqatigiissut, ulloq unnuarlu angerlarsimaffinni 

ikiorteqartitsinissamik pilersitsinissamut tunngaviuvoq. 

Angerlarsimaffimmi ikiorteqartitsisarneq pillugu Namminersornerullutik Oqartussat nalunaarutaat 

nr. 32, 26. juli 1994-imeersoq. 

Qeqqata Kommuniani angerlarsimaffimmi ikiorteqartitsinermut piumasaqaatit 

 

Pissutsit atuuttut  

Maannamut angerlarsimaffimmi ikiorteqartitsinissamut neqeroorut ulluinnarni nal. 8-17 pisarpoq, 

tamatumanilu kommunalbestyrelsip piumasaqaatit akuerisaat naapertorlugit inuttut 

ikiorneqarnissaminnik paaqqutarineqarnissaminnillu kiisalu inatsit naapertorlugu 

ikiorneqarnissaminnik pisariaqartitsisut ikiorneqarsinnaasarlutik. Utoqqaat, aammali innuttaasut 

inuusunnerit piginnaasamikkut appasinnerat patsisaalluni, ulloq unnuarlu ikiorneqarnissamik 

pisariaqartitsisut ukiut ingerlanerini amerliartorsimapput. 

 

Tamanna tunngavigalugu kommunip utoqqaat angerlarsimaffiutaanni marluusuni inissaminnik 

qinnuteqartut/utaqqisut amerliartorsimapput, ukiunilu arlaqartuni utoqqaat angerlarsimaffiini 

inissanik amigaateqarnermik kinguneqartitsilluni. 

Tamatumalu saniatigut utoqqaat paaqqutarineqarnissaminnik pisariaqartitsisut, illoqarfimmi 

utoqqaat angerlarsimaffiani inissaqalernissaasa tungaanut napparsimmavimmi katsorsartereernermi 

kingorna uninngatinneqartarlutik. Napparsimmavimmi uninngatitsisarnermi Qeqqata Kommunia 

ukiuni arlaqartuni annertuumik aningaasartuuteqartarsimavoq, tamannalu tunngavigalugu ulloq 

unnuarlu angerlarsimaffimmi ikiorteqartitsisalernissamut periarfissanik misissuisoqarnissaanik 

kissaateqartoqarluni. 

 

Atuilluartuunissamik suliniummut "Ilaqutariittut pitsaanerusumik inuuneqarneq"-mut atatillugu, 

angerlarsimaffimmi ikiorteqartarnerup unnukkut, sapaatip akunnerata naanerani immaqalu 

unnuakkut sivitsuinissamut suliniummik aallarnisaasoqarpoq. Tamakku tunngavigalugit 

Maniitsumit Sisimiuniillu inuttaliilluni, suliniummik ingerlatsisussanik suleqatigiissitamik 

pilersitsisoqarpoq. 

 

2017-imi septembarimili suleqatigiissitat sulisimapput, ulloq unnuarlu angerlarsimaffimmi 

ikiorteqartitsisarnermik pilersitsinissaq pillugu suliaq suliniummut nassuiaammi allaaserineqarpoq 

(ilanngussaq 1). 

Ulloq unnuarlu angerlarsimaffimmi ikiorteqartitsisalernermik pilersitsinikkut, inuttut 

ikiorneqarnissaminnik paaqqutarineqarnissaminnillu pisariaqartitsisunik ikiuisarnerup ammasarnera 

sivitsorneqassaaq, innuttaasullu ullut tamaasa nal. 08.00-imiit 22.30 tikillugu 

angerlarsimaffimminni ikiorneqarsinnaalissallutik. 

Tamatuma saniatigut innuttaasunut nal. 22.30-mit 08.00-ip tungaanut angerlarsimaffimmit 

annertunerusumik attaveqaateqarnissaminnut pisariaqartitsisunut kalerrisaarutinik 

atortulerneqassapput, taakkulu angerlarsimaffimmit pigaartunit orninneqarsinnaassallutik. 

Kalerrisaarutinik tunniussisoqarnissaani, angerlarsimaffimmi ikiortinit innersuussuteqarnikkut 

pisassaaq. Kalerrisaarutit ulloq unnuarlu akineqarsinnaasassapput. 

 

Innuttaasut angerlarsimaffiini matuersaaserfinnik ikkussisoqassaaq, kode-millu toortaanikkut matut 

ammarneqarsinnaassallutik. 

 

Suliniummut suleqatigiissitat Utoqqaat siunnersuisoqatigiivinik februaarip qulingiluaani 

ataatsimeeqateqarlutik tusarniaapput, ataatsimiinnermilu suliniut misissuataarneqarlunilu 

eqqartorneqarpoq. 

Utoqqaat siunnersuisoqatigiivi februaarip naanissaanut tusarniaanermut akissuteqarnissaat 

killilerneqarpoq, taannalu marsip arfernganut sivitsorneqarluni. 

 

Suliniut immikkoortunut pingasunut aggulugaavoq:   

Immikkoortoq 

1 

Maniitsumi Sisimiunilu isumaginninnermi/peqqinnissamut ikiortinik marlunnik 

sulisussarsiorneq atorfinitsitsinerlu. 

Immikkoortoq 

2 

Illoqarfinni taakkunani innuttaasunut katillugu tallimaasunut unnukkut sapaatillu 

akunnerata naanerani pigaartoqartarneranik aallartisaaneq. 

Immikkoortoq 2 qaammatit pingasut qaangiunnerani nalilersuinertalimmik 

naammassineqassaaq. 

Immikkoortoq 

3 

Kalerrisaarutit matuersaataasiviillu pilersinneqassapput, innuttaasullu arlaqartut 

ulloq unnuarlu angerlarsimaffimmi ikiorteqarnissamik neqeroorfigineqassallutik.  

Qaammatit arfinillit qaangiunnerini ulloq unnuarlu angerlarsimaffimmi 

ikiorteqarneq nalilersorneqassaaq, unammilligassallu suussusersineqartut 

aaqqinneqassallutik. 

Immikkoortoq 

4 

Ulloq unnuarlu angerlarsimaffimmi ikiorteqarneq pilersinneqarpoq. 

 

Utoqqaat Siunnersuisoqatigiit oqaaseqaatai 

Maniitsumi Sisimiunilu ulloq unnuarllu angerllarsimaffinne ikiorteqarneq pillugu siunnersuusiaq 

Utoqqaat siunnersuisoqatigiit 1 marts 2018-nimi ataatsimiinerminni oqallisigaat, inunillu 

pineqartunit ilisimaarinnittunik suliarineqarnikuummat akuersaarniarlugu. Taamaatorlli 

uparuaasutissatut kaamattuutissatullu uku uparuarusuppaat:  1) kalerrisaarutinik taamatullu 2) 

matuersaaserfiit taarsersorneqarnissaanut misiliuutaanissaa pillugu Sisimiuniinaq 

attutinneqartussaaanera, naggataagullu 3) illoqarfinnut marlunnut nunaqarfinnullu 

atuuttinneqarnissat kissaatigerusuppat. 

 

Atuilluartuunissakkut kingunerisinnaasat 

Sivisunerusumik nammineq angerlarsimaffinniisitsinermi innuttaasut kinaassusaannik 

ulluinnarsiutaannillu pigiinnartitsissaaq, tamannalu innuttaasunut ataasiakkaanut 

atuilluartuunerulluni. Pisariaqartitsisoqartillugu unnukkut unnuakkulluunniit 

ikiorneqarneqarsinnaatilluni innuttaasunut ataasiakkaanut toqqissisimanerunermik pilersitsissaaq, 

taamaalillunilu pitsaanerusumik inuuneqarnermik ingerlalluarnermillu misigisaqartitsissalluni. 

 

Aningaasaqarnikkut allaffissornikkullu kingunerisinnaasai 

Ulloq unnuarlu angerlarsimaffimmi ikiorteqartitsinisamik pilersitsinermut ukiumut 1,8 mio. 

koruuninik immikkoortitsisoqarpoq. Ulloq unnuarlu angerlarsimaffimmi ikiortinik pilersitsinermi, 

napparsimmavimmi uninngatitsisarnermut aningaasartuutinik sipaaruteqartoqartarnissaa 

naatsorsuutigineqarpoq. 

 

Allaffeqarfiup naliliinera 

Allaffeqarfik naliliivoq, innuttaasunut inuttut ikiorneqarnissamik paaqqutarineqarnissamillu 

pisariaqartitsisunut ulloq unnuarlu angerlarsimaffimmi ikiorteqartitsinermik pilersitsinikkut, 

sullissinermut pitsanngorsaataassasoq. Angerlarsimaffimmi ikiortit ammasarfianik sivitsuineq 

sulisunik amerlanerusunik pisariaqartitsissaaq, sulisunillu piginnaasaqartunik patajaatsunillu 

pissarsiniarnissaq unammillernassalluni. 

 

Pingaaruteqarpoq erseqqissaatigissallugu, angerlarsimaffimmi ikiortit suliaat nammineq suliffimmi 

piginnaasaqarfimmilu inissisimasuummata, tamannalu kommunip akisussaaffigalugu. 

 

Innersuussut 

Maniitsumi Sisimiunilu Ilaqutariinnermut immikkoortortat Ilaqutariinnermut Isumaginninnermullu 

Ataatsimiititaliamut innersuussutigaat,  

-ulloq unnuarlu angerlarsimaffimmi ikiorteqartitsinermik pilersitsinissaq akuersissutigineqassasoq 

 

Ilaqutariinnermut Isumaginninnermullu Ataatsimiititaliap suliamik suliarinninnera 

Ataatsimiititalipa marsip 14-niani 2018 ataatsimiinnermini innersuussut akuersissitugivaa. 

 

Innersuussut 

Ilaqutariinnermut Isumaginninnermullu Ataatsimiititaliap Kommunalbestyrelsimut 

innersuussutigivaa akuereqqullugu, 

 

-ulloq unnuarlu angerlarsimaffimmi ikiorteqartitsinermik pilersitsinissaq akuersissutigineqassasoq 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Suliniummut tunngavik 

Imm. 05 2018-imi januaarip aallaqqaataanit atuutilersoq illuliornermi 

taarsigassarsisarneq pillugu inatsit nutaaq  

 

Journalnr. 36.04.02 

 

Tunuliaqutaq 

Nutaanik inissialiornissamut taarsigassarsinissamut inatsit maannamut atuuttoq atorunnaarsillugu, 

pisortat illuliornermut taarsigassarsinermut inatsit 2018-imi januaarip aallaqqaataani 

Naalakkersuisut atuutilersitsipput. Inatsisartut peqqussutaat "Attartortumit-piginnittumut" 

attatiinnartinneqassaaq, illuatungaatigullu marlunnik ilassuteqarluni. 

 

2018-imi januaarip aallaqqaataanit kommuni pensionisialinnut nammineq illuutilinnut 

taarsigassarsititsisinnaanngortinneqarpoq. 

 

Najukkanut atatillugu taarsigassarsinissamut akuersissutinut sulianut atatillugu, 

Kommunalbestyrelsip Aningaasaqarnermut ataatsimiititaliamut suliassanik agguataarineranik 

ersarissaasoqarnissaa kissaatigineqarpoq.  

 

Maleruagassatigut tunngavissat  

Inatsisartut peqqussutaat nr. 1, 7. maaji 2007-meersoq (illut nammineq pigisat), Inatsisartut 

peqqussutaat nr. 2, 16. maj 2008-meersoq (piginneqatigiilluni inissiat) kiisalu Inatsisartut 

peqqussutaat nr. 12, 19. nov. 2007-imeersoq (attartortumit-piginnittumut). 

Qeqqata Kommunianut karseqarnermut naatsorsuuserinermullu malittarisassat.  

 

Pissutsit atuuttut 

Naalakkersuisut EM-2017-imi inatsisartut peqqussutaanik nutaanik akuersissuteqarput, tamatumalu 

kinguneraa 2018-imi januaarip aallaqqaataanit illuliornermut taarsigassarsiniartarnerit 

Kommunalbestyrelsimit kisimi isumagineqartarlissasoq. 

 

Inatsit nutaaq inatsisini tullinnguuttuni takuneqarsinnaavoq: 

 Piginneqatigiilluni inissiat pillugit Inatsisartut inatsisaat nr. 33, 23. november 2017-

imeersoq  

 Illuliortiternernut aningaasalersuineq pillugu Inatsisartut inatsisaat nr. 39, 23. november 

2017-imeersoq 

 

Pingaarnertut allannguutit tullinnguuttutigut nalunaarsukkani, maannakkut inatsisartut 

peqqussutaanut atuuttumut sanilliullugu malittarisassat sammineqarlutik takutinneqarput.  

 

Piginneqatigiilluni inissiat pillugit Inatsisartut inatsisaat nr. 2, 16. maj 2008-meersoq, 

Piginneqatigiilluni inissiat pillugit Inatsisartut inatsisaat nr, 33,  

23. november 2017-imeersumik taarserneqarpoq. Pingaarnertut allannguutit: 

Piginneqatigiilluni 

inissialiornermi 

taarsigassarsisarneq           

Inatsisinut 

innersuussineq   
Maleruagassat 

nutaat   Siornatigut     

§ 3, imm. 3  annerpaamik 20.000 kr/kvm. Tungaanut 65 kvm 15.500 

       66-110 kvm-imit    10.250 

           

§ 5. Sisimiut 

55% taarsigassarsineq, 

annerpaamik 1.210.000 

25%, KB-mut Namminersorlutik Oqartussanullu 

annerpaamik 525.250 

           

§ 6 Maniitsoq. 

60% taarsigassarsineq, 

annerpaamik 1.320.000 

25%, KB-mut Namminersorlutik Oqartussanullu 

annerpaamik 525.250 

§ 7                                              Nunaqarfiit 

65% taarsigassarsineq, 

annerpaamik 1.430.000 

 

Taarsigassarsisoqarsinnaanngilaq.    

             

§ 18   
Qinnuteqaat sanatitsisup 

pisortanut akiitsui pillugit 

Akiliisitsiniartarfimmit 

oqaaseqaatinik imaqassaaq 

   
       
       

       

§ 21   
Qinnuteqartoq 100.000 koruunit 

sinnerlugit pisortanut 

akiitsoqarpat, 

taarsigassarsititsisoqassanngilaq. 

   
       
       

       

§ 80. Taarsigassarsiap qanoq pisoqartillugu akilerneqarnissaanik nassuiaat.    

  

Taamaanngippat erniaqaranilu 

akilersugassaanngilaq.       

 

Illuliortiternernut aningaasalersuineq pillugu Inatsisartut peqqussutaat nr. 1, 7. maj 2007-imeersoq, 

Inatsisartut inatsisaannit nr. 39, 23 november 2017-imeersumit taarserneqarpoq. Pingaarnertut allannguutit: 

 

Nalinginnaasumik ilaqutariinnut ataatsinut piginneqatigiillunilu inissianut 

illuliornermut taarsigassarsititsisarneq:   

Inatsisinut 

innersuussi

neq   
Maleruagassat 

nutaat   Siornatigut     

§ 4, imm. 3  

Annerpaamik 20.000 

kr/kvm 65 kvm-it tungaanut. 15.500 

   

kiisalu 

annerpaamik 110 

kvm   66-110 kvm-imit. 10.250 

           

§ 6 Sisimiut 

30% 

taarsigassarsineq, 

annerpaamik 

660.000 20%, annerpaamik 293.750   

§ 7                                              Maniitsoq. 

35% 

taarsigassarsineq, 

annerpaamik 

770.000 20%, annerpaamik 293.750   

           

§ 8 Nunaqarfiit 

40% 

taarsigassarsineq, 

annerpaamik 

880.000 

Taarsigassarsisoqarsinnaan

ngilaq.    

           

§ 11  

15% piginnittut 

nikinnerini akiliut Piginnittut nikinnerini akiliuteqassanngilaq 

           

§ 13 

Iluarsaassine

q, 

pitsanngorsaa

neq kiisalu 

alliliineq 

Aningaasartuutit 

katinnerisa 40%-ii    

Namminersorlutik Oqartussanit kisimi 

taarsigassarsititsisoqartarpoq. 

          

    

Annerpaamik 

300.000     

           

§§ 14 - 18  

Immikkut 

taarsigassarsititsiniss

amut 

atugassarititaasut     

           

§§ 19 - 24 Pensionisialik  

Annerpaamik 

300.000 Kapitali 4 nutaajuvoq     

        

§ 22 

MALUGIUK – pensionisialinnut taarsigassarsititsinerit 

erniaqaratillu akilersugassaanngillat.    

        

§ 29 

 

§37 

25.000 koruunit sinnerlugit pisortat akiitsoqarneq - 

taarsigassarsisinnaatitaanngilaq…! 

 

Taarsigassanik siusinaarluni akiliinermi, taarsigassarsianik 

appaavigineqarnissamut periarfissiivoq     

 

Namminersornerullutik Oqartussat kommunillu inissiaataannik attartortittakkanik inissiatut 

imaluunniit illutut nammineq pigisatut tigusisarneq pillugu Inatsisartut peqqussutaanni nr. 12, 19. 

november 2007-imeersoq ("attartortumit - piginnittumut) Inatsisartut inatsisaat nr. 26, 17. nov 

2017-imeersutigut marlunnik ilassuteqarpoq.  

 

§ 3 imm. 1-imi nr. 8 kingorna nr. 9-mik ilaneqarpoq, tassani Ilulissani, Aasianni, Sisimiuni, 

Nuummi aamma Qaqortumi ilaqutariinnut ataasiakkaanut illuutaannik aamma illuutaannik 

affarleriinnik peqqussut atuutinnginneranik erseqqissaateqarluni. Qeqqata kommunianut ima 

isumaqarpoq, Inatsisartut peqqussutaani "attartortumit-piginnittumut" malittarisassat 2018-imi 

januaarip aallaqqaataani atuutilersoq naapertorlugu, Sisimiuni ilaqutariinnut ataasiakkaannut 

affarleriinnullu kommunimit pigineqartut attartortunut tunineqarsinnaanngitsut. Illuatungaatigulli 

Maniitsup kommunip illuutai Inatsisartut peqqussutaani suli atuullutik.  

Sisimiunut tunngatillugu "Attartortumit-piginnittumut" aaqqiissut taamaallaat inissiani ininut 

atuulluni, tassa piginneqatigiilluni inissiaatileqatigiinnut peqatigiiffiliornikkut. 

 

Taamatullu nutaatut § 14a ilassutigineqarpoq, tassani Namminersorlutik Oqartussat kommunillu 

inissiaataanni ilaqutariinnut ataasiakkaanut illut aamma illut affarleriit attartortittagai, 

Namminersorlutik Oqartussanit imaluunniit kommuninit pigineqartut, 275.000 kr-nillu ataallugit 

niueqatigiinnikkut akeqartinneqartumi allaaserineqarlutik. Inissianut taakkununnga tigusinissamut 

immikkut piumasaqaatit atuupput.  

 

Atuilluartuunissakkut kingunerisinnaasai 

Maannamut sanilliullugu iluanaaruteqarnarnerusumik illulliornissamut taarsigassarsititsisarnissaq 

atuilluartuunngilaq.  

 

Aningaasaqarnikkut allaffissornikkullu kingunerisinnaasai 

Taarsigassarsititsinissamut atugassarititaasut pitsanngorsarneqarnerisut, qanoq annertutigisumik 

piumaneqarnerulernerisa suut kingunerisinnaaneraat suli ilisimaneqanngilaq. Pingaartumik 

pensionisiallit namminneq aningaasaliissuteqaqqaaratik kiisalu siusinaartumik taarsigassarsianik 

akiliinissamut periarfissat nutaat eqqarsaatigalugit. Immikkoortunut taakkununnga marluusunut 

innuttaasunit saaffiginnissutit arlaqarsimapput. Siusinaartumik taarsigassarsiap akilerneqarnissaanut 

periarfissaq ´-niarpoq´-mik oqaaseqaateqarmat, ingerlanneqalereerpoq. Illuatungaatigut 

pensionisialinnut taarsigassarsiat ´-naavoq´-mik oqaaseqaateqarmat, kommunalbestyrelsimit 

aalajangiinissaq kiisalu aningaasaliissutigineqartigatik annertusineqartussaammata 

utaqqimaartoqartassaaq.  

 

2018-imut naalagaaffimmit tapiissutitigut kommunit katillugit 35 mio. koruunit missaanik 

taarsiullugu pissarsinikuupput, taakkunanngalu Qeqqata kommunia 5,8 mio. koruuninik 

pissarsiaqarluni. Siusinnerusukkut akit atuuttut tunngavigalugit, ukiuni kingullerni Qeqqata 

kommuniani innuttaasut, ukiumut Namminersorlutik oqartussanit 20/20/60 kiisalu 

piginneqatigiilluni inissialiornermi taarsigassarsiatigut 10 mio. koruuninik pissarsisarput. 

Siusinnerusukkut akit atuuttut tunngavigalugit, Qeqqata Kommunianut aningaasaliineq 4,2 mio. 

koruuninik appasinneruvoq. Akit qaffakkiartorneri kiisalu innuttaasunut periarfissat 

iluanaarnarnerutillugit, aningaasaliissutit qaffasinnerusussaassapput. 

 

Taamaalilluni taarsigassarsititsisarnermut aningaasaatinut kiisalu allaffissornikkut sullissinermut 

annertunerusumik immikkoortitsisoqarnissaq Kommunalbestyrelsimit naatsorsuutigineqassaaq. 

Illunut pioreersunut iluarsartuussinernut, pitsanngorsaanernut alliliinernullu kiisalu immikkut 

malittarisassat naapertorlugit pensionisialinnut illuliornermut Kommunalbestyrelsi siunissami 

taarsigassarsititsisalernissaata pingaarnertut kingunerisaanik. Illuliornermut 

taarsigassarsititsisarnermut malittarisassat allannguuteqarneri pillugit soqutiginnittunut 

paasititsiniaasarnerit ilitsersuinerillu annertusinissaat aamma naatsorsuutigineqassaaq.  

 

Illuliornermi nalinginnaasumik taarsigassarsisarneq (siornatigut 20/20/60 aqqutigalugu 

taarsigassarsisarneq), piginneqatigiillunilu illuliornissamut taarsigassarsisarneq pillugit inatsisitigut, 

kommunini ataasiakkaani innuttaasut immikkut pineqartalernissaasa siunniunneqarnera 

annertuumik kinguneqaatissaraa. Taarsigassarsitinneqartoq/illuuteqartoq Sisimiuni, Maniitsumi, 

nunaqarfinniluunniit najugaqarnerat apeqqutaatillugu, Qeqqata Kommuniani kommunalbestyrelsi 

taarsigassarsisitsinissamini akigititat, taarsigassarsisitsissutissallu annertussusaasa 

assigiinngitsuutissinnaassagai siunniunneqarpoq.  

Illuliortiternermut aningaasalersuineq pillugu inatsisip nutaap kingunerisaanik, piffissami sivisuumi 

taarsersugassaallutik akiitsunut atuiffik 93-imi atuiffinnik nutaanik pilersitsisoqartariaqarpoq.  

 

Illuliornermi taarsigassarsiissutinut aningaasaliissutit pillugit suliat kommunalbestyrelsip 

akissusaaffigai. Kommunalbestyrelsip suliassanik siornatigut agguataarinermini, 

Aningaasaqarnermut ataatsimiititaliaq sulianut taakkununnga aalajangiisussanngortinnikuuaa.   

 

Illuliornermut inatsisunut nutaanut atatillugu, taarsigassarsisitsinissamut nammineq 

killiliisinnaanermut kiisalu tapertaliussamik piumasaqaateqarsinnaanermut periarfissat pillugit, 

allaffeqarfik kommunip eqqartuussissuserisuanut paasissutissanik piniarnikuuvoq. 

Eqqartuussissuserisup paasissutissiissutigaa, kommunalbestyrelsi nammineq 

taarsigassarsititsinissamut killiliisinnaasoq. illuatungaatigulli, assersuutigalugu isertitatigut, 

ilaqutariinnikkut imaluunniit pisuussutinut tunngasutigut annertunerusumik 

piumasaqaateqartoqarsinnaanngitsoq. Assigiissaarinermut tunngavilersuutinut kiisalu 

illuatungaasiunnginnisamut piumasaqaatinut naapertuuttumik, illuliortiternernut 

aningaasalersuinermut aningaasaliissutit agguataarnissaannut, nalinginnaasumik 

najoqqutaliortoqarsinnaagunarpoq. Kommunalbestyrelsimut saqqummiunneqannginnerani, tamanna 

kissaatigineqarpat misissorneqartariaqassaaq. 

 

Allaffeqarfiup naliliinera  

Allaffeqarfiup nalilerpaa, innuttaasut taarsigassarsiniarlutik namminersorlutik oqartussanut 

kommunimullu saaffiginninnatik, ataasiinnarmut saaffiginittarnissaa, tassalu kommuninut 

tulluartuusoq.   

 

Allaffeqarfiup nalilerpaa, siusinnerusukkut taarsigassarsititsisarnermiit illuliornermut 

taarsigassarsititsinerit nutaat iluanaarnarnerunerat ajuusaarnartoq.  Assersuutigalugu nunaqarfinni 

inissiaatileqatigiiffinnut siusinnerusukkut 1.050.500 koruuniusimasumit 1.430.000 koruuninik 

taarsigassarsititsinermik nalinginnaasumillu illunut (siusinnerusukkut 20/20/60) siusinnerusukkut 

587.500 kooruuniusimasumit maannakkut 880.000 koruuninik kommunalbestyrelsi 

atuutsitsilersinnaavoq.  

 

Allaffeqarfiup nalilerpaa, inatsimmi nutaami 65 m2 tikillugu akigititaasimasut qaffasissut aammalu 

65 m2 qulaallugu anginerusunut akigititat appasissut ingerlatiinnartinneqarsimannginnerat 

ajuusaarnartoq. M2 siulliit akisunerupput, illuni tamani uffarfeqarlunilu igaffeqartussaammat, 

illuatungaatigut m2 kingulliit ininik amerlanerusunik anginerusunilluunniit peqassatillugit 

sanaartussallugit, ruujorilerinernik assigisaannillu akisuunik kinguneqassanngikkunik 

akikinnerullutik. Taamaalillunilu m2-inut siullernut sanilliullugu, m2-inut kingullernut tapiissutit 

annertunerussallutik. Illunik mikinerusunik assersuutigalugu utoqqarnut, ilinniartunut, inuusuttunut 

kisermaanullu illunik namminerisassanik sanaartornissaq soqutiginarpallaarnavianngilaq.  

 

Allaffeqarfiup nalilerpaa, siusinnerusumik taarsigassarsianik akiliinissat iluanaarnartut 

ajuusaarnartuusut. Tamanna illumik piginnittumut nalilinnillu piginnittumut aningaasanik 

iluanaarnermik kinguneqassaaq. 

Allaffeqarfiup nalilerpaa, pensionisialinnut aaqqiineq immikkuullarissoq ajuusaarnartoq, tassani 

namminneq illugisaminnut nutarsaanermut aningaasaliissuteqanngikkaluarlutik nutarsaanissamut 

kommunimit 300.000 koruuninik pissarsisinnaasaramik. Tamanna pensionisiallit illuminnit 

angisuuniit akisuuniillu utoqqarnut inissianut nuunnginnissaannik kinguneqarsinnaavoq, soorluttaaq 

kingunerisinnaagaa, utoqqaat illuutillit pensionisiaqalernissamik tungaanut pensionisiaqalerunik 

annertuunik pisortanit tapiiffigineqarsinnaagamik, illuminnik ingerlaavartumik 

iluarsartuussinnginnerannik. Taakku saniatigut pensionisiallit namminerisamik illullit, 

nutarsaanissap nammineq aningaasalersorsinnaagaluarlugu, nalituunik aningaasanik 

iluanaaruteqarnerannik kinguneqarsinnaavoq.  

 

Allaffeqarfiup nalilerpaa, inissianut inatsimmi ilagisai eqaatsut Qeqqata Kommuniata qanoq 

atuutilersinnaanerai politikkikkut itisuumik eqqartorneqarnissai pisariaqartoq. Ungasinnerusumut 

isigisumik ingerlaavartumik allanngortinneqanngitsunik malittarisassaqarnissaq pingaaruteqarpoq, 

nalorninermik inissianullu amigartumik aningaasalersuinissamik pilersitsisarmat.  

 
Allaffeqarfiup nalilerpaa, aningaasaqarnermut ataatsimiititaliap ataatsimiinnissaani periutsinik politikkikkut 

eqqartuisoqarnissaa tulluartuusoq, tamatuma kingorna eqqartuinerit taakku tunngavigalugit, 

aningaasaqarnermut ataatsimiititaliap kommunalbestyrelsillu ataatsimiinnissaanut allaffeqarfik tigussaasunik 

siunnersuuteqarsinnaasaaq. 

Innersuussut 

Allaffeqarfiup Aningaasaqarnermut ataatsimiititaliamut innersuussutigaa 

 

1. siusinnerusukkut 20/20/60 aamma inissiaatileqatigiiffinnut taarsigassarsititsisarnerit pillugit 

tullinnguuttut eqqartorneqassasut 

a. siusinnerusutuulli Qeqqata Kommunia tamakkerlugu assersuutigalugu 20/20/60-imut 

600.000 koruunit missaani inissiaatileqatigiiffinnullu 1.000.000 koruunit missaani 

malittarisassat assigiissut  imaluunniit 

b. inissianut inatsimmi nutaami annerpaaffissatut killiliussaq taamaalillunilu 

Sisimiunut, Maniitsumut aamma nunaqarfinnut akit assigiinngiiaartut 

atuutsinneqalissasut  

 

2. siusinnerusukkut 20/20/60 aamma inissiaatileqatigiiffinnut taarsigassarsititsisarnerit pillugit 

tullinnguuttut eqqartorneqassasut 

a. 110 m2 tikillugu m2-mut akigititat assigiit 

b. 65 m2-inut siullernut, assersuutigalugu m2-nut 20.000 koruunit aamma 65 m2-mit 

anginerusunut 15.000 koruunit akigititat qaffasinneruinnassanersut    

3. illuliortiternernut aningaasalersuinermut aningaasaliissutit agguataarnissaannut, 

pingaartumik pensionisialinnut kiisalu nutarterinermi taarsigassarsiat eqqarsaatigalugit, 

nalinginnaasumik najoqqutaliortoqarnissaanut immikkut kissaatit misissuiffigineqassanersut 

eqqartorneqassasoq 

 

Aningaasaqarnermut ataatsimiititaliiap suliamik suliarinninnera 

Ataatsimiititaliap maajip 15-ani 2018 ataatsimiinnermini aalajangerpaa 1.b, aammalu 

aalajangerlugu misissorneqassasoq utoqqalinersiallit qassit namminerisaminik illoqarnersut. 

 

Suliaq kommunalbestyrelsimut ingerlateqqinneqarpoq. 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-toqqagassaq 1.b 

 

Aalajangiineq  

Innersuussutigineqartoq akuersissutigineqarpoq aammalu allaffeqarfiup innersuussutaa nr. 3. 
 

Ilanngussaq 

1. Piginneqatigiilluni inissiat pillugit Inatsisartut inatsisaat nr. 33, 23. november 2017-imeersoq 

2. Illuliortiternernut aningaasalersuineq pillugu Inatsisartut inatsisaat nr. 39, 23. november 

2017-imeersoq 

3. Namminersorlutik Oqartussat kommunillu inissiaataannik attar-tortittakkanik inissiatut 

imaluunniit illutut nammineq pigisatut tigusisarneq pillugu Inatsisartut peqqussutaata 

allanngortinneqarneranik Inatsisartut inatsisaat nr. 26, 17. november 2017-imeersoq 

(Ilulissani, Aasianni, Sisimiuni, Nuummi aamma Qaqortumi Namminersorlutik Oqartussat 

ilaqutariinnut ataasiakkaanut illuutaannik aamma illuutaannik affarleriinnik ilaatitsinnginneq 

kiisalu tamakkiisumik akiliuteqarluni tigusisinnaanissamut periarfissaq) 

4. Illuliortiternernut aningaasalersuineq pillugu Inatsisartut inatsisaat pillugu 

eqqartuussissuserisut 2018-imi apriilip 22-ani Qeqqata Kommunianut allagaqaataa 

(qallunaatuinnaq). 

Imm. 06 Sisimiut illoqarfiup qiterpasissortaa pillugu kommunip 

pilersaarusiorfigineqarneranut tapiliussassatut siunnersuut 

Journalnr. 16.03.01.01  

Tunuliaqutaq 

Illoqarfiup qiterpasissortaata eqikkarneqarnissaanut tunngavissamik pilersitsinissaq kiisalu 

pisiniarfinnik qitiusumillu kiffartuussivinnik pilersitsinissamut nutaanik periarfissiinissaq 

kissaatigineqarpoq. 

Tamatuma saniatigut innuttaasut takornarissallu Aqqusinersuaq sinerlugu isumannaatsumik 

angallassinnaaneranut tunngavissamik pilersitsinissaq kissaataavoq. 

 

Maleruagassatigut tunngavissat 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq naapertorlugu kommunip pilersaarusiorfigineqarneranut tapiliussaq 

suliarineqassaaq. 

 

Pissutsit atuuttut 

Sisimiut Illoqarfiup qiterpasissua pillugu kommunip pilersaarusiorfigineqarnera 86000 m2-isut 

annertussuseqarpoq, Aqqusinersuaq sinerlugu Sanaluttarfiup eqqaani Sisimiut Talittarfianit 

peqqinnissaqarfimmut, eqqartuussivimmut il.il. annertussuseqarpoq. 

 

Kommunip pilersaarusiorfigineqarneranut tapiliussami sanaartorfissat 20-t immikkoortinneqarput, 

pilersaarummilu periarfissat tamakkerlugit atorneqassappata, pisiniarfinnut, allaffinnut 

najugaqarfissanullu 16000 m2-isut annertutigisunik nutaanik sanaartortoqarsinnaassalluni. 

Periarfissat tamakkiisumik atorneqassappata, sanaartorfissatut immikkoortinneqartuni illut 

pioreersut pisuni amerlanerusuni peerneqartariaqartuni inissisimapput. Tamatuma saniatigut 

kommunip pilersaarusiorfigineqarnerani tapiliussami aalajangersakkat naammassisinnaajumallugit, 

piffinni arlalinni qaqqamik qaartiterinissaq pisariaqassaaq. Sanaartukkat nutaat marlunnik 

pingasunilluunniit quleriiunissaat naatsorsuutigineqarpoq. 

 

Pilersaarutitut siunnersuummi pisiniarfiit quleriit allerni inissisimasarnissaat aalajangersarneqarpoq, 

quleriinnilu tulliuttuni pisiniarfiit, allaffiit najugaqarfissallu inissinneqarsinnaassallutik. 

Sanaartukkat aqqusinermut sanaartorfissamut killeqarfiit samminissaat aamma 

aalajangersarneqarpoq. Tamanna illoqarfiup qiterpasissuani misigisassaqarluarfiusumik kiisalu 

innarluutilinnut naapertuuttumik pilersitsinissaq siunertaavoq, taamaalillunilu pisuinnaat aqqutaanit 

pisiniarfinnut majoriaffeqanngitsumik appakaassinnaanissaq qulakkeerneqassalluni. 

 

Umiarsualivimmiit peqqinnissaqarfiup tungaanut Aqqusinersuaq illuatungeriinnik pisuinnarnut 

aqqusiniliinikkut, appakaaffissatut pissutsinik pitsanngorsaanissaq anguniarneqarportaaq. 

Taamaaliornikkut pisuinnarnut illoqarfiup qiterpasissuani isumannaatsumik angallannissaat 

qulakkeerneqassalluni. 

 

Pilersaarummik aqquserngup qeqqanit 10 m-imik sanaartorfissamut killiliisoqarpoq. Aqqusineq 7 

m-isut silitsigaluni, biilinik inissiinissamut, bussit unittarfiinut kiisalu erngup kuuffissaanut 

qullersuarnullu atugassanik, aqqusineq sinerlugu illuttut 3,5 m-isut silitsigisunik 

sinaakkuserneqassallutik. Aqquserngup sinaakkutaata sanaartorfissallu akornanni pisuinnarnut 

aqqusinissaq 2 m-isut silitsiginissaa immikkoortinneqarpoq, sanaartukkallu sinerlugit 

majoriaffinnut annikinnerusunut assigisaannullu 1 m-imik silitsigisumik inissaqartitsisoqarpoq. 

 

Illoqarfiup qiterpasissuata ineriartortinneqarnerani biilinut inissiivit 

unammillernartoqartinneqakkajuttarput. Sisimiut illoqarfiani isumannaatsumik pisuinnarluni 

angallaffiusartumittaaq biilit amerliartuinnarput. Pilersaarutitigut illuatungaatigut kissaataavoq, 

pisariaqarfiini biilinik angallassinnaanermut inissaqartitsinissaq, aappaattulli biilit inissitat 

illoqarfiup assiliartaani annertuallaannginnissaasa qulakkeerneqarnissaa kissaataavoq. 

Taamaalilluni pingasunik sammiveqartumik periuseqarnissaq siunertaavoq: 

1 sanatitsisup nammineq pilersitsinissaanut periarfissiilluni, sanaartorfissani nutaani biilinik 

inissiiveqarneq. 

2 aqquserngup pisuinnaallu aqqutaata akornanni piffissami sivikitsuinnarmi biilinik 

inissiigallarfinnik pilersitsineq. 

3 Naggataagut biilit inissiiviinik annertuumik pisariaqartitsiviusunut, biilinik inissiivimmik 

annertunerusunik nunaminertanik immikkoortitsisoqarluni. Biilinik inissiivik najugaqartunut, 

allaffinnut / suliffinnut kiisalu pisiniarnut nikerartumik arlalitsigut atorluarneqarsinnaavoq. 

Nalinginnaasumik qaammatit tamaasa naalernerani tallimanngornermi ualikkut arfininngornermilu 

ullaap tungaani, annertunerusumik pisariaqartitsineq pisarpoq. Naggataatigullu timersortarfimmi 

timersornermik aaqqissuussat assigisaallu, pisiniarfinnut pisiniartoqarpallaannginnerisa nalaani 

inissisimakkajunnerusarlutik, taamaalillunilu biilinik inissiiviit nikerartumik 

atorluarneqarsinnaassallutik. 

 

Kommunip pilersaarusiorfigineqarneranut tapiliussami, iliveqarfiup eqqaani biilinik inissiivinnut 

uninngasarfinnullu inissaqartitsiniarluni ingutserneqartariaqartunik illunik sisamanik 

nalunaaqqutsiisoqarluni. Kingullermut atatillugu, iliveqarfimmut pilersaarut akuerineqareersumut 

nangitsineruvoq. Illut nammineq kajumissutsimik isumaqatigiissuteqarnikkut ingutserneqarnissaat 

naatsorsuutigineqarpoq. 

 

Umiarsualivimmit qummukajaakkut isumannaannerusumik angallanneq qulakkeerniarlugu, 

taamatullu aqquserngit qummukajaaqarnerisa annikillisinnaanerat anguniarlugu, pilersaarutitut 

siunnersuummi rundkørselimik ilanngussinissaq naleqqunnersoq eqqarsaatigineqarsimavoq. 

Rundkørselip titartarnera takussutissatut ilanngunneqarpoq. Rundkørseli kommunip 

pilersaarusiorfigineqarneranut tapiliussamut ilanngunneqanngilaq, immikkoortumi nunap iluanik 

annertuumik taarsersuinissamik pisariaqartitsiviusumi aqqusernginik nuutsitsinissaq 

sanaartornissarlu akisungaatsiarnissaa naatsorsuutigineqarmat. 

 

Eqqaaneqassaaq GTO-kumi nunaminertat mingutsinneqarnikuummata, nunaminertallu 

uninngasarfittut / najugaqarfissianut atorneqassagaluarpata, taava salinneqaqqaartariaqassaaq. 

Biilinilli inissiisarfimmik asfaltikkamik pilersitsinermi, mingutsinneqarsimasoq qallerneqassaaq, 

taamaalillunilu mingutsitsineq avatangiisinut kuuttarnera ingalassimaarneqassalluni. 

 

Atuilluartuunissakkut kingunerisinnaasai 

Illoqarfiup qiterpasissuani sanaartukkanik eqititerineq aqqusinernik atortulersuutinik kiisalu 

pilersuinermi attaveqaatinik il.il. pioreersunik pitsaanerusumik atuinermik kinguneqassaaq. 

Illoqarfilli eqititsersimasoq annertunerusumik ingerlatsinikkut pisariaqartitsissalluni. 

Aningaasaqarnikkut allaffissornikkullu kingunerisinnaasai 

Qaninnerusoq ungasinnerusorlu eqqarsaatigalugit, illoqarfiup qiterpasissuata ineriartortinneqarnera 

annertunerusumik aningaasaliiffigineqarnissamik kinguneqassaaq, matumani aputinik katersuiviit 

sanaartorfiulerpata, kommunip sanaartortitsinikkut ingerlatai, ingerlatsinermillu annertusaaneq 

ilanngullugu, annertunerusumik aputaajaanissamik kiisalu aputinik assartuineq annertusinermik 

kinguneqassalluni. 

Biilinik inissiisarfiit ilaat kommunimit aningaasaliiffigineqarnissaat pisariaqassaaq, 

assersuutigalugu GTO-kumi oqaluffimmut atatillugu atorneqarnissaa naatsorsuutigineqartumi 

kiisalu katersortarfiup eqqaani biilinik inissiisarfik eqqarsaatigalugu. Taamatuttaaq Aqqusinersuaq 

sinerlugu illugiinnik pisuinnaat aqqutaanik pilersitsineq, kommunimut annertuumik 

aningaasaliinermik kinguneqassalluni. 

 

Allaffeqarfiup naliliinera 

Allaffeqarfik naliliivoq, illoqarfiup qiterpasissuata siunnersuutigineqartutut 

ineriartortinneqarneratigut, Sisimiut illoqarfiup qiterpasissua innuttaasunit takornarissaniillu 

angallaffigineqarnissaanik soqutiginarnerulersitseqataassasoq. 

Allanngortiterinissamut atatillugu unammillernarnerpaasussaq tassaavoq, biilinik inissiisarfiit 

pitsaanerpaamik ingerlanissaasa qulakkeerneqarnissaa, piffissanimi inissiiffissaaleqiffiusuni 

innuttaasut pisiniarfinnukarnissaminut assigisaannulluunniit pisunnerulissammata. Aqquserngit 

sinaakkutaani piffissami sivikitsumik biilinik inissiisinnaanermik periarfissiinissaq pisariaqassasoq 

naatsorsuutigineqarpoq. 

 

Innersuussut 

Allaffeqarfiup Aningaasaqarnermut ataatsimiititaliamut innersuussutigissavaa akuereqqullugu, 

 

-Kommunip pilersaarusiorfigineqarnerani tapiliussassatut nr. 10-tut siunnersuut aningaasaqarnermut 

ataatsimiititaliamit kommunalbestyrelsimiillu akuersissutigineqassasoq, sapaatillu akunnerini 

arfineq-pingasuni tamanut tusarniutigineqassasoq 

 

Aningaasaqarnermut ataatsimiititaliiap suliamik suliarinninnera 

Ataatsimiititaliap maajip 15-ani 2018 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kommunip pilersaarusiorfigineqarnerani tapiliussassatut nr. 10-tut siunnersuut 

kommunalbestyrelsimit akuersissutigineqassasoq, sapaatillu akunnerini arfineq-pingasuni tamanut 

tusarniutigineqassasoq 

Aalajangiineq 

Qupperneq 21-mi Guutaap aqq. pilersaarusiornissaa ilanngunneqassaaq. 

 

Qupp.35, 2.1.1, 2.1.6, 2.1.4, 2.1.9, 2.10 aammalu 2.11, parkeringsplads-ilu Samualip aqqutaaniittoq 

ilanngunneqarsapput pilersaarummut.  

Angallannerup allanngortinneqannginnerani qulakkiigassat suleqatigisat allat soorlu politiit 

suleqatigalugit aaqqiivigineqassapput. 

 

GTO-plads-eqarfiup kommunalbestyrelsimut qaqinneqarnisaa kissaatigineqarpoq, qanoq 

mingutsinneqarsimatiginersoq missorneqassasoq, sanilinneqassappallu kiap akisussaaffigissaneraa 

aammalu qanoq akeqassanersoq.  

 

 Aningaasaqarnermut ataatsimiititaliamut suliaq utertinneqarpoq, Aningaasaqarnermut 

ataatsimiititaliameereerpat borgmesteri pisinnaatinneqassaaq tusarniaanerup ingerlanneqarnissaa. 

 

 

Ilanngussaq 

1. Kommunip pilersaarusiorfigineqarnerani tapiliussassatut nr. 10-ssatut siunnersuut  

2. GTO-kut kangiatungaani rundkørselissamut titartagaq 

 

  



Kommunalbestyrelsip maajip 24-ani 2018-imi ileqquusumik ataatsimiinnerata 03/2018 

imaqarniliornera 

 

 

25 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 07  Maniitsumi umiarsualivimmut tunngatillugu kommunip 

pilersaarusiorfigineqarneranut tapiliussaq nr. 61-issatut siunnersuut 

Journalnr. 16.03.01.01 

Tunuliaqutaq 

Maniitsumi umiarsualivimmi nunaminertat annertusineqarnissaat pillugu kommunip 

pilersaarusiorfigineqarneranut tapiliussaq nr. 42, 2017-imi aggustip 24-ani kommunalbestyrelsimit 

inaarutaasumik akuersissutigineqarpoq.  Atortuutit piusut atorluarneqarneruniassammata, 

umiarsualivimmi nunaminertat umiarsualivimmik ingerlatsinermi siunertanuinnaq 

inniminnerneqarnissaat qulakkeerumallugu pilersaarut suliarineqarpoq. Taamaattumik kommunip 

pilersaarusiorfigineqarnerani tapiliussami aalajangersakkamik ima allassimasoqarpoq: 

”Immikkoortuni najugaqarfinnik sanaartortoqassanngilaq imaluunniit aaqqissuussisoqassanngilaq”. 

Royal Greenland sulisunut inissialiornissaminik kissaateqarluni kommunip 

pilersaarusiorfigineqarnerani tapiliussaq nr. 42-imit immikkut akuerineqarnissamik qinnuteqaataa, 

Teknikkeqarnermut Aatsitassarsiornermut Avatangiisinullu ataatsimiititaliap 2017-imi oktobarip 

qulingani eqqartorpaa. Suliaq kommunalbestyrelsimut ingerlateqqinneqarpoq, naallu Teknikkimut 

Avatangiisinullu Immikkoortortap qinnuteqaatip itigartinneqarnissaanik innersuussuteqaraluartoq, 

pilersaarusiornermilu tunngavinnut atuuttunut naapertuutinngikkaluartoq, immikkut 

akuerineqarnissamik qinnuteqaat oktobarip 26-ani akuersissutigalugu. 

 

Aalajangiinerup kingunerisaanik kiisalu taamatut aalajangiineq pilersaarusiornermilu tunngaviit 

naapertuutsilerumallugit, kommunip pilersaarusiorfigineqarnerani tapiliussamik nutaamik 

suliaqartoqartariaqarsimavoq. Immikkuualuttup annikitsup iluani sulisunut inissiaagallartut 

atulereersut, pilersaarutitigut matumuunakkut aalajangersakkanik unioqqutitsinngitsutut 

inissinneqarput. 

 

Maleruagassatigut tunngavissat 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

novembari 2010-meersoq naapertorlugu kommunip pilersaarusiorfigineqarnerani tapiliussaq nr. 61 

suliarineqarpoq. 

 

Pissutsit atuuttut 

Kommunalbestyrelsip akuersissuteqarnerata kingorna Royal Greenland-ip allaffeqarfikumi pisiaani 

sulisunut inissanngorlugit iluarsaanneqareerput. Qinnuteqaatip itigartinneqarnissaanik 

immikkoortortap innersuussutigisaani ersersinneqartutut, qinnuteqaatigineqartoq 

akuersissutigineqarpat, siunissami qinnuteqaatit assingusut issuaassapput. Sulisunut 

inissialiornissamik qinnuteqaammik allaffeqarfik tiguseqqereerpoq, tamatumuuna umiarsualivimmi 

immikkuualuttumi allami. Umiarsualivimmi inissaqarpianngereertigisumi ineqarfilioqqittoqarnissaa 

kommunip pilersaarusiorfigineqarneranut tapiliussatigut nutaakkut unitsinneqarsinnaalissaaq, 

ilutigalugulu pissutsit piviusut aalajangersakkanut naapertuuttunngortinneqalissallutik. 

 

Aningaasaqarnikkut allaffissornikkullu kingunerisinnaasai 

Umiarsualivimmi sanaartorfigissaasitsinissaq, nunaminertanillu atuineq sanaartortitsisunit 

isumagineqartussaammata, pilersaarut Qeqqata Kommunianut aningaasaqarnikkut 

kingunissaqassangatinneqanngilaq. 

Allaffeqarfiup naliliinera 

Pilersaarusiornermi tunngavinnut tunngatillugu aalajangersakkat aalajangiusimaneqarnissaat, 

siunissamilu unioqqutitsisumik immikkut akuersisoqaqqinnginnissaa pingaarutilerujussuuvoq. 

Umiarsualivimmi ingerlatat, inuutissarsiutit, umiarsualivimmilu siunertat siunissami 

ineriartortinnissaanni naammattunik nunaminertaqarnissaa qulakkeerumallugu, umiarsualivimmi 

nunaminertat amerlagisassaanngitsut najugaqarfissianut atorneqannginnissaat piumasaqaataavoq. 

 

Innersuussut 

Allaffeqarfiup innersuussutigaa,  

 

-aningaasaqarnermut ataatsimiititaliap kommunalbestyrelsillu, iluarsiissutissatut 

siunnersuutigineqartut ilanngullugit kommunip pilersaarusiorfigineqarneranut tapiliussaq nr. 61 

akuersissutigissagaat 

 

Aningaasaqarnermut ataatsimiititaliiap suliamik suliarinninnera 

Ataatsimiititaliap maajip 15-ani 2018 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kommunalbestyrelsip iluarsiissutissatut siunnersuutigineqartut ilanngullugit kommunip 

pilersaarusiorfigineqarneranut tapiliussaq nr. 61 akuersissutigissagaa 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Maniitsumi umiarsualivimmi nunaminertat annertusineqarnissaat pillugu kommunip 

pilersaarusiorfigineqarneranut tapiliussaq nr. 61-ssatut siunnersuut (Nunap assinga 

ilanngussaq iluarsiiffigalugu Kommunip pilersaarusiorfigineqarneranut tapiliussaq nr. 42-

mut iluarsiissut). 

Imm. 08  2019-imut missingersuusiornissamut, ukiunullu 2020-miit 2022 tikillugu 

missiliuusiornissamut piffissaliussassatut killiliussassatullu siunnersuut 
 

Journalnr 06.01.01/2016 

 

Tunuliaqutaq 

2019-imut missingersuusiornissamut, ukiunullu 2020-miit 2022 tikillugu missiliuusiornissamut 

piffissaliussassatut killiliussassatullu siunnersuut pisortaqatigiit saqqummiuppaat. 

 

Maleruagassatigut tunngavissat 

Aqutsinermut inatsisip § 41 naapertorlugu, minnerpaamik ukiunut tulliuttunut pingasunut 

atuuttussamik missingersuutitigut siunnersuummik, aningaasaqarnermut ataatsimiititaliaq 

kommunalbestyrelsimut siunnersuusiussaaq. 

 

Pissutsit atuuttut 

Siorna piffissaliussamut sanilliullugu, piffissaliussaq manna annertunerusumik 

allannguuteqanngilaq. Piffissaliussaq naapertorlugu, missingersuutissanut siunnersuutissat 

politikkikkut ataatsimiititaliat pingaarnertut innersuussutigissavaat. 

 

2018-imut missingersuutinit, akissarsianut ingerlatsinermullu aningaasartuutit 1,38 procentimik 

qaffariaateqarnissaat missingersuutitigut killiliussassatut siunnersuutigineqarpoq. Isertitassat 

aningaasalersuinissamut tunngasut 2018-imut missingersuutinut ilanngunneqareersimasutut 

ilanngunneqassasut siunnersuutigineqarpoq. Taamaakkaluartoq siunnersuutigineqarpoq, 

avatangiisitigut akitsuutit isertitanut sanilliullugu aningaasartuutaasut suli annertunerummata, suli 

10 procentimik qaffariaateqassasut. 

 

Sanaartortitsinissamut killiliussat eqqarsaatigalugit sanaartortitsinissami suliniutissat 2018-imut 

missingersuutini, ukiunilu 2019-imit 2021 tikillugu missiliuuteqarfiusuni ilaareersut 

ilanngunneqassasut, 2022-mullu sanaartortitsinissami 2021-mi aningaasaliissutigineqareersimasut 

ingerlaannassasut siunnersuutigineqarpoq. 

 

Atuilluartuunissakkut kingunerisinnaasai 

Missingersuutit oqimaaqatigiikkunik tamanna aningaasaqarnikkut atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

2018-imut missingersuusiornermi politikkikkut partiit, politikkikkullu ataatsimiititaliat kiisalu 

politikerit ataasiakkaat siunnersuutaat aallaavigineqarput, taamanilu misissorluarneqartussanik 

131-nik siunnersuuteqarlutik. Siunnersuutit misissorneqarnissaannut allaffeqarfik ulaperuluppoq, 

taamaattorli siunnersuutit tulleriaarneqaratik. Tamatuma saniatigut 

siunnersuuteerarpassuaqartillugu politikkikkut pingaarnertut tulleriiaarinissaq ersarippallaarneq 

ajorpoq. Pitsaanerussaaq agguaassassanik ataatsimiititaliat ataavartut atuuttussanngortitassaannik 

agguaassassat annerusumik immikkut sammineqarpata.  

 

Ukiut siulii assigalugit Namminersorlutik Oqartussat Aningaasanut Inatsisissatut siunnersummik 

aggustip aallartisimalernerani saqqummiussinissaat naatsorsuutigineqarpoq, tamatumalu kingorna 

Kommunalbestyrelsi missingersuutit pillugit isumasioqatigiileruni, 2019-imut missingersuutissat 

septembarimi siullermeerneqarnissaannut sanaartortitsinissami missingersuutissat 

takulluarsinnaalernerullugillu tulleriiaarisinnaalissaaq. 

Qeqqata Kommuniani kommunalbestyrelsiumasut siulliit marluk, akisussaassuseqartumik 

sukangasuumillu aningaasaqarnermik aqutsinissaq pingaartissimavaat. Tamanna 

missingersuutitigut, aningaasaatigullu allaffeqarfiup politikikkut ataatsimiititalianut kiisalu 

kommunalbestyrelsimut aningaasaqarnikkut nalunaarusiatigut malitseqartitsinikkut pivoq. 

 

Allaffeqarfiup naliliinera 

Allaffeqarfiup nalilerpaa, kommunip aningaasaqarnera pitsaasumik inissisimaannassappat, 

aningaasaqarnikkut allaffissornikkullu kingunerisinnaasaani nassuiaatigineqartutut, 

sanaartortitsinissami tulleriiaarinissaq, aningaasaqarnikkullu sukangasuumik aqutsinissaq suli 

pisariaqartoq. 

 

Innersuussut 

Aningaasaqarnermut ataatsimiititaliamit akuereqqullugu innersuussutigineqarpoq, 

 

- 2019-imut missingersuusiornissamut, ukiunullu 2020-miit 2022 tikillugu 

missiliuusiornissamut piffissaliussaq akuersissutigineqassasoq 

 

- 2019-imit 2022 tikillugu killiussatigut qaffariaatissatut siunnersuut akuersissutigineqassasoq 

 

Aningaasaqarnermut ataatsimiititaliiap suliamik suliarinninnera 

Ataatsimiititaliap maajip 15-ani 2018 ataatsimiinnerani aalajangiunneqarpoq ataatsimiititaliat 

tallimanik siunnersuuteqarsinnaasut, partiitut 10-nik siunnersuuteqarinnaasut, nunaqarfimmi 

siulersuisut pingasunik siunnersuuteqarsinnaaneq, pisortaqatigiit tallimanik 

siunnersuuteqarsinnaasut 2018-mi. 

 

Piffissaliussat akuersissutigineqarput. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu 

2018-mi, 

 

-ataatsimiititaliat tallimanik siunnersuuteqarsinnaasut  

-partiitut 10-nik siunnersuuteqarinnaasut  

-nunaqarfimmi siulersuisut pingasunik siunnersuuteqarsinnaasut  

-pisortaqatigiit tallimanik siunnersuuteqarsinnaasut 

-piffissaliussat akuersissutigeqqullugit 

 

Aalajangiineq 

Innersuussutigineqartut akuersissutigineqarput. 

 

Ilanngussaq 

1. 2019-imut missingersuusiornissamut piffissaliussaq 

Imm. 09  AFS imaluunniit EF aqqutigalugu aallartartut amerlisarneqarnissaat 

 

Journalnr. 52.05 

 

Tunuliaqutaq 

AFS-ertut EF-iluunniit aqqutigalugu oqaatsinik ilinniariartartut amerlanerunissaat pillugu, 

borgmester Malik Berthelsen 2018-imi maajip pingajuani maileruteqarluni siunnersuuteqarpoq. 

 

Naluneqanngitsutut meeqqat atuarfianniit naammassisut amerlanerungaatsiartut qallunaat 

nunaannut efterskoleriarlutik aallartarput, ikitsuararsuillu nunanut allannut oqaatsinik 

ilinniariarlutik aallartarlutik. 

 

Nalinginnaasumik Maniitsumi Sisimiunilu immikkut atuarfinniit AFS/EF aqqutigalugu 

ukiiartortartut taamaallaat 2-4 amerlassuseqartarput ilaatigullu atuarfiit ilaat taamatut 

aallartitaqanngitsuuvittarlutik. 

 

Malik Berthelsen-ip efterskole imminermini ajoriffissaqartinngilaa, aamma ilisimavara inuusuttut 

annertuumik misigisatigut pisuunnguutigisaraat inuttullu perorsaatigisarlugu. 

Taamaakkaluartoq efterskole AFS-illu akiisa nikingassuteqarpallaannginneri eqqarsaatigalugit, 

isumaqarpoq AFS aqqutigalugu aallartitsisarneq inuusuttumut siunissaq eqqarsaatigalugu imminut 

akilersinnaanerpaajusoq. 

Inuusuttut taamak amerlatigisut AFS-imik toqqaanatik efterskole-mik toqqaasarnerannut 

pissutaasoq Malik-up ilisimanngilaa. 

 

Imaassinnaasoq AFS/EF aqqutigalugu inuusuttatta taamak ungasitsigisumut aallartinnissaannut 

angajoqqaanut atuartunullu, aningaasanut tunngasut ilanngullugit paasititsiniutiginissaat 

pilerisaarutiginissaalluunniit pikkoriffigivallaarsimanngikkipput. 

 

Taamaattumik Malik Berthelsen-ip siunnersuutigaa, ukiut tamaasa Maniitsumi Sisimiunilu atuarfiit 

tamarmik immikkut sapinngisamik atuartunik ikinnerpaanik tallimanik, AFS/EF aqqutigalugu 

aallartalernissaat atuarfittatsinnut anguniagassatut suliakkiutigineqassasoq. Efterskoleriartartut 

amerlassusaat atuarfinnilu taakkunani akigitinneqartut assigiiginnapajaarneri eqqarsaatigalugit, 

atuarfiup ataatsip inuusuttut tallimat pilerisutsilerlugit sunnernissaat inornartuunngitsoq 

isumaqarpoq. 

 

Tamanna anguniarneqassaaq, ukiiartortarsimasut suleqatigalugit ersarinnerulernikkut, inuusuttunut 

pilerisaarinikkut angajoqqaanullu paasititsiniaanikkut. 

Malik Berthelsen-ip upperaa taamaasiornitsigut kommunitsinni inuusuttortagut 

nunarsuarmioqataanermut ilisimasaqarnerulerlutillu oqaatsinut pikkorinnerulernissaat. Tamannalu 

angusinnaagutsigu tulluusimaarnartorujussuussaaq. 

 

Maleruagassatigut tunngavissat 

Atuarfimmi naliliisarneq uppernarsaasiortarnerlu pillugit Namminersornerullutik Oqartussat 

nalunaarutaat nr. 2, 9. januar 2009-meersoq 

Ilinniagaqarnersiutit pillugit Namminersorlutik Oqartussat nalunaarutaat nr. 21, 13. december 2012-

imeersoq 

Pissutsit atuuttut 

Ilanngunneqartut tunuliaqutaralugit ilitsersuisoqartarpoq, tassanilu meeqqat atuarfianit 

inuutissarsiorfinnut, ilinniaqqiffinnut aamma efterskolernissamut/nunani allani ilinniarnissamut 

siunnersuisoqartarluni. IMAK-imi isumaqatigiissutit malillugit meeqqat atuarfiini 

inuutissarsiorsinnaalernissamut ilinnialernissamullu ilitsersuinissamut, atuartut immikkut 

iliuusissatut pilersaarusiorfigineqarnissaat ilanngullugu, atuartumut ataatsimut ukiumut akunnerit 

marluk atugassiaapput. Naliliisarneq pillugu nalunaarusiami allassimavoq, atuartup ilinniartitsisuni 

suleqatigalugit ukiumut minnerpaamik marloriarluni iliuusissatut pilersaarusiortassasoq. 

Ilanngullugu nalunaarummi allassimavoq, atuartup nammineq naliliinera iliuusissatullu pilersaarut 

tunuliaqutaralugit atuartup atuartitsissutigineqartuni pissarsiai atuarfiup ataavartumik 

nalilersortassagaa. Ataavartumik nalilersuineq, atuartullu atuarnissaa pillugu atuartup angajoqqaallu 

ilitsersorneqarnerat, atuartitsinerup pilersaarusiorfigineqarnissaanut tunngavissiissasoq 

siunertaavoq. Tamatuma saniatigut ataavartumik nalilersuineq, atuartup atuarnikkut piginnaasaasa 

kiisalu atuartup tunniussinnaasaanik, atuarnerminullu isiginnittaasianut ilinniartitsisup 

uppernarsaasiinissaanut tunngavisseeqataassaaq. 

Efterskolernissami nunanullu allanut atuariartornissami tapiissutit pillugit allaffissornikkut suliassat 

Oqaatsinik Pikkorissarfiup suliarisarpai. 

Sisimiuni Kangerlussuarmilu ukiumi atuarfiusumi 2016-2017-imi ilitsersuisut ilitsersuineq pillugu 

ilinniarput, taamaalillutik ilisimasatik nutaat aallaavigalugit ilinniarneq, inuutissarsiuteqarneq 

atorfeqarnerlu pillugit meeqqanut, inuusuttunut inersimasunullu ilitsersuineq 

piukkunnarsisissinnaallugu. 

 

Akigititat: 

Efterskolernermi EF/AFS-ernermilu akigititat nikingarujussuanngillat, taamaattorli 

Namminersorlutik Oqartussat nalunaarutaat naapertorlugit tapeeriaatsit assigiinngitsorujussuullutik. 

 

Nunani allani ilinniarnissamut akuerisaaneq akiliuteqartarnerlu 

Ilinnialernissamut akuerisaaneq akiliuteqartarnerlu inuusuttup (angajoqqaat) kattuffiullu akornanni 

isumagisassaavoq. 

Minnerpaamik qaammatini arfinilinni ilinniarnissami ilinniartussap illoqarfigisaminit 

ilinniariarfissaata tungaanut/utimullu angalanissaa Namminersorlutik Oqartussat tapiiffigisarpaat. 

Tamatuma saniatigut Nunafonden, kommuni angerlarsimaffik kiisalu Danmark-imi 

Undervisningsministeriet qinnuteqarfigineqarsinnaasarput. 

Namminersorlutik Oqartussanit tapiiffigineqassagaanni, minnerpaamik qaammatini arfinilinni 

nunami ilinniarfigisamiittariaqarpoq. Angalanissami aningaasartuutissat kisimik 

tapiiffigineqartarput, sinnerilu nammineq akiligassaasarlutik. Kalaallit Nunaannit/Danmark-imut 

utimullu aamma København-imit ilinniariarfissamut utimullu angalanissaq angajoqqaanit 

akilerneqarsimatillugu, Namminersorlutik Oqartussat aningaasartuutit angajoqqaanut utertillugit 

akilertarpaat. Angalanermi aningaasartuutit utertissagaanni piumasaqaataavoq: 

 København-imit ilinniariarfissamut angalanermi billetsip uppernarsaatitut 

nassiunneqassasoq 

 udvekslingsorganisationen-imut isumaqatigiissut ilanngunneqarsimassaaq 

 ilinniarnissami akiliutissat minnerpaamik affaat kattuffimmut akiliutigineqarsimassasut  

 Meeraq 18-it inorlugit ukioqassasoq 

København-imit angalanissaq, Kalaallit Nunaannullu utimut angalanissaq sioqqullugu 

unnuisimanermi aningaasartuutit aamma matussuserneqartarput, taamaattorli København-imit 

Kalaallit Nunaannullu utilernermi aallarfissaq qaninnerpaaq sioqqullugu unnuisimanerit 

matussuserneqartarlutik. 

Kattuffiit 

Ilinniariarluni angalanissat pillugit suliaqartarlutik kattuffiit atorneqarnerpaasartut matumap ataani 

takusinnaavatit. 

Inuusuttut meeqqat atuarfianit soraarummeersimallutik ingerlariaqqiffiusumik suli 

ilinnialersimanngitsut ilinniarnissaannik aaqqissuussisarnertik kattuffiit taakku assigiissutigaat. 

Ilinniarnerit amerlanerpaartaat ukiumi atuarfiusumi ataatsimi (qaammatini qulini) ilinniarfiusarput. 

 AFS Interkultur 

 Bundgård Rejser 

 EF High School Year Abroad 

 Explorius 

 International Experience e.V. 

 Into High School 

 MyEducation 

 Rotary 

 Youth For Understanding 

 

Language Education Danmark A/S, tulliuttunik neqerooruteqartoq: 

Aspect 

Speak 

 

Efterskolernissamut akuerisaaneq akiliuteqartarnerlu 

Efterskolernissami angajoqqaat akiliutissaasa annikillisinneqarnissaannut tapiissuteqartoqartarpoq. 

Atuartut Danmarkimi efterskolernissaminnut akuerisaasimasunut siumut utimullu angalanerinut 

tapiisoqartarpoq. 

Ukiumut aningaasarsiat Sapaatip akunneranut tapiissutit 

Gruppe I: 0 – 340.000          Angajoqqaat akiliuteqartussaajunnaarlugit 

tapiissuteqartoqartarpoq. 

Tapiissutit taakku suliamit suliamut naatsorsorneqartarput, 

Danmark-imilu efterskolertitsinissami angajoqqaat 

akiliutissaannut Danmark-imi annikillisaareernerisa 

kingorna naatsorsorneqartarlutik. 

 

Gruppe II: 340.001 – 500.000  600 kr. 

Gruppe III: 500.001 qummullu 200 kr. 

 

Qatanngutit 18-it inorlugit ukiullit eqqarsaatigalugit angajoqqaat akiliuteqartarnerisa 

appartinneqarnerat: 

 Meeqqamut 18-t inorlugit ukiulimmut ataatsimut ukiumut aningaasarsiat 30.000 kr.-nik 

appartinneqartarput 

 Qatanngutigiit 18-t inorlugit ukiullit efterskolimiittut arlaqarpata meeqqat aappaanniit 

qummut tamakkiisumik tapiissuteqartoqassaaq.  

Allaffeqarfiup naliliinera 

Qeqqata Kommuniata meeqqat atuarfianik ersarissuutitsinissaminik suliaqarnerani, atuartut 

ilinniaqqinnissaannut kiisalu inuutissarsiuteqalernissaannut ersarissaanissaq aamma 

ilanngunneqartariaqarpoq. 

Tuluit oqaasiinik ilinniartitsinissaq pillugu suliniuteqarnissamut kommunalbestyrelsi 300.000 

koruuninik immikkoortitsinikuuvoq, AFS/EF-ernissamullu tapiissutissat tuluit oqaasiinik 

ilinniartitsinissami ilaapput, suliallu Ilinniartitaanermut, Peqqinnermut, Sunngiffimmi sammisanut 

Kultureqarnermullu ataatsimiititaliap 2018-imi maajip 28-ani ataatsimiinnissaani 

aalajangiiffigisassanngorlugu saqqummiunneqarluni. 

 

Innersuussut 

Allaffeqarfiup innersuussutigivaa,  

 

-siunnersuutigineqartoq tuluit oqaasii pillugit suliniummut ilanngunneqarnissaa 

akuersissutigineqassasoq, suliarlu Ilinniartitaanermut, Peqqinnermut, Sunngiffimmi sammisanut 

Kultureqarnermullu ataatsimiititaliap 2018-imi maajip 28-ani ataatsimiinnissaani suliarineqarluni 

 

Aalajangiineq 

Innersuussutigineqartoq akuersissutigineqarpoq. 

 

Inuusuttut 18-it sinnerlugit ukiullit inatsisitigut periarfissarsiuunneqarnissaannut pillugu Qeqqata 

Kommunia Inatsisililortunut allagaqassaaq. 

 

Ilanngussaq 

1. Ilitsersuineq 

2. Ilinniagaqalernissamut iliuusissatut pilersaarusiaq 

Imm. 10 Oqaluuserisassatut siunnersuut – Selskabemik pilersitsisinnaanermut 

kommunip periarfissaanik misissuineq 

 

Journalnr. 66.15 

 

Tunuliaqutaq 

Selskabemik pilersitsisinnaanermut kommunip periarfissaa pillugu misissuinissaq pillugu 

borgmester Malik Berthelsen 2018-imi maajip pingajuani emaileruteqarluni siunnersuummik 

nassiussaqarpoq. 

 

Matumuuna kommune namminerisaminik piginneqateqarluniluunniit selskabimik/selskabinik 

pilersitsisinnaaneranik periarfissanik misissuinissamik, tamatumalu kingorna qinikkanut 

isummerfigisassanngorlugu saqqummiunneqartussamik siunnersuuteqarluni Malik Berthelsen 

nassiussaqarpoq. 

 

Ilisimasatsitut Kangerlussuup siunissami qanoq atorneqarnissaa eqqartorneqartorujussuuvoq 

aammalu unnuisarfiisa namminersortunit tiguneqarsinnaaneri soqutigineqarlutik. Taamatuttaarlu 

Sisimiuniit Kangerlussuarmut aqquserngup pilersinneqarnissaa ukiorpassuarni 

eqqartorneqartarsimasoq, soorluuna nuna tamakkerlugu qinikkanit aatsaat taamak ersaritsigisumik 

tapersersorneqarnera tusaaneqarsinnaalersoq. 

 

Taamaattumik aqquserngup piviusunngortinnissaanut Kangerlussuullu takornariaqarnikkut 

inuussutissarsiuutitigullu ineriartorteqqinneqarnissaanut, kommune namminerisamik 

piginneqatigiilluniluunniit selskabimik pilersitsisinnaaneranik periarfissanik allaffeqarfiup 

saqqummiinissaa siunnersuutigaa. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Ukiuni kingullerni Kalaallit Nunaanni Namminersorlutik Oqartussat aamma Kommuneqarfik 

Sermersooq illoqarfiit pingaarnersaat ukkataralugu attaveqaqatigiinnermut piginneqatigiilluni 

selskabinik soorlu assersuutigalugu Sikuki Harbour, Kalaallit Airports, Nuuk Bussi, Nuuk City 

Development pilersinnikuuaat. 

Attaveqaqatigiinnermut piginneqatigiilluni selskabenik pilersitsisinnaaneq pillugu siunnersuutinut, 

Qeqqata Kommuniani suliniutit assingusut qitiusuminngaanniit tapersersorneqarnikuunngillat. 

 

Sisimiut Kommuneata 2006-imi A/S Umimmak Traffic-imut ingerlatsinissamut pilersaarut 

saqqummiuppaa, tamatumani Sisimiut Kommuneani angallannikkut attaveqaqatigiinnermut 

atortulersuutit (mittarfiit umiarsualiviillu) kiisalu Sisimiuni talittarfimmik aamma Sisimiut 

Kangerlussuullu akornanni aqqusinermik pilersitsinissamut Namminersornerullutik Oqartussanit 

aamma Sisimiut Kommuneanit piginneqatigiilluni selskabeqarnikkut piginnittuussasut. 

Ingerlatsinissamut pilersaarutip takutippaa, suliniutit taakku ingerlanneqarnissaanut inuiaqatigiit 

aningaasaqarnerannut ingerlatsinerullu aningaasaqarneranut imminut akilersinnaasoq. 

Pilersaarutit soorlu assersuutigalugu pilersaarusiornermi periusissatigut Qeqqata 

Kommunalbestyrelsiata tapersersornikuuai. Pilersaarusiornermi periusissami siullermi 2010-

meersumi aamma aappaani 2014-imeersumi immikkoortoq siulliup ataani "Imaaniinneq, 

nunamiinneq silaannarmiinnerlu"-mi allassimavoq "Kommunimi umiarsualiviit mittarfiillu 

akisussaaffittut tigorusuppavut". Ingerlatsinissamut pilersaarut arlaleriarlugu 

Namminersornerullutik Oqartussanut, Namminersorlutik Oqartussanut aamma Assartuussineq 

pillugu Isumalioqatigiissitamut nassiunneqarnikuuvoq. Namminersornerullutik 

Oqartussat/Namminersorlutik Oqartussat siunnersuutinik tigusilluarlutik akissuteqarnikuunngillat. 

 

Sisimiuni kommunip talittarfiutaanik pilersitsinikkut A/S Umimmak Traffic-imik suliap 

piviusunngortinnissaani Qeqqata Kommunia 2011-imi alloriaqqaarpoq. 2011-imi 

Naalakkersuisunik isumaqatigiissutigineqarpoq, Sisimiuni Namminersorlutik Oqartussanit 

Kommunimiillu pigineqartumik umiarsualivimmi selskabemik ataatsimoorussamik 

pilersitsinissamut suliaqartoqassasoq. 2018-imi suli taanna pilersinnissaa iluatsissimanngilaq, naak 

Umiarsualivimmi siunnersuisoqatigiittulli Kommunimit taanna pillugu Namminersorlutik 

Oqartussanut tulleriiaaginnavissumik saaffiginnittoqartaraluartoq. 

 

Kangerlussuarmi Talittarfimmik pilersaarusiornissamut Namminersorlutik Oqartussat aningaasanik 

immikkoortitsinikuupput, aammalu Attaveqaqatigiinnermut Naalakkersuisoq Qeqqata 

Kommunianilu borgmesteri 2017-imi decembarip aallaqqaataani Sisimiut Kangerlussuullu 

akornanni aqqusinermut suleqatigiissitamut suliassanut nassuiaammik atsioqatigiipput.  

Attaveqaqatigiinnermut suliniutit taakku qanoq aningaasalersorneqassanersut 

aaqqissuunneqassanersullu isummerfigineqarnikuunngilaq. 

 

Atuilluartuunissakkut kingunerisinnaasai 

Illoqarfiit pingaarnersaannut sanilliullugu Qeqqata Kommuniani angallannikkut 

attaveqaqatigiinnermut piginneqatigiilluni selskabet Namminersorlutik Oqartussanit 

pingaartinneqannginnerat atuilluartuunerunngilaq.  

 

Aningaasaqarnikkut allaffissornikkullu kingunerisinnaasai 

Kangerlussuarmi Mittarfimmik matusinissamik inassuteqartunik, siullertut Assartuussineq pillugu 

Isumalioqatigiissitaq 2011-imi kingullertullu 2018-imi Deloitte inuiaqatigiit aningaasaqarnerannut 

nalunaarusiamik suliaqarput.  Kangerlussuarmi sila miffikkuminarnera qaffasissoq aamma 

takornariarpassuit/ilisimatusartut/illersornissaqarfik nalunaarusiatigut ataatsimut isigalugu 

mittarfimmik takisuumik pitsaaqutaasunik missiliuinerat annikitsuararsuuvoq.  Kingullertut 

Kangerlussuarmi Mittarfimmi pitsaaqutit pingasut Deloittep ilanngussimanngilai. 

 

Mittarfinnik inuiaqatigiinnut aningaasaqarnikkut nalilersuinerit marluk Kalaallit Nunaanni 

Namminersorlutik Oqartussat apriilip qaammataani tamanut saqqummiuppai. Nalilersuinerit 

Deloittemit suliaapput aammalu siunissami Kangerlussuarmi Mittarfik nunat tamalaat akornanni 

mittarfiussanngitsoq siunnersuutigalugu. 

 

Namminersorlutik Oqartussanit nalunaarusiarpassuit amigartumik takussutissipput, aammalu 

Kangerlussuarmi nutarsaanissamik unammillernartunik nikerartumik paasinnilersitsillutik. Taakku 

tullinnguuttunik takussutissiipput: 

 
Nutarsaanissamut 

pisariaqartitsineq mio. 

koruuninngorlugu 

Mittarfik Inissiat, pilersuineq il.il. Katillugit 

Assartuussineq pillugu 

isumalioqatigiissitaq 2011 

120   

Nalaakkersuisut maj 2015 250 475 725 

Nalaakkersuisut august 2015 1.529 436 1.964 

Rambøll august 2015 106 400 506 

SWECO oktober 2017 105-458   

Deloitte siulleq november 2017 199 744 943 

Deloitte aappaa april 2018 344 403 747  

Rambøll 2018  157-338 261-377 418-715 

 

ARTEK/DTU aamma Aalborg Universitetimit ilisimatusartut arlaannaanulluunniit 

attuumassuteqanngitsut nalilernikuuaat, Namminersorlutik Oqartussat siunnersortaanit 

nalilerneqartumiit akikinneerarsuarmik, immaqa 100 mio. koruunit missaaniittunik, 

Kangerlussuarmi mittarfimmik nutarsaasoqarsinnaasoq. 

 

Qeqqata Kommuniata inuiaqatigiit aningaasaqarnerannik naatsorsuinerata takutippaa, 

Kangerlussuarmi nutaamik talittarfimmik aamma Sisimiut Kangerlussuullu akornanni aqqusinermik 

pilersitsinissaq imminut akilersinnaasoq. 

 

Allaffeqarfiup naliliinera 

Allaffeqarfiup nalilerpaa, Kangerlussuarmi mittarfimmut nutarsaanissamut pisariaqartitsinermut 

Namminersorlutik Oqartussat naammattumik takunnissinnaannginnerat, Kalaallit Nunannut 

tamarmut attaveqaqatigiinnermut pilersaarusiornermik tulluanngitsumik kinguneqartoq.  

Mittarfimmik ulluinnarni aserfallatsaaliinermut nutarsaanissamullu, Namminersorlutik Oqartussat 

aamma Mittarfeqarfiit siunnersortaasa unammilligassamut aammalu unammilligassap 

annertussusaanut paasinninnerisa assigiinngitsuunerat annertuumik ernumanartoqarpoq. 

Kangerlussuarmi ulluinnarni aserfallatsaaliinnissamik ingerlatsinissaq ajornarnerulersippaa, 

taamaattumik Kangerlussuarmi mittarfimmik ingerlatsinermik, aserfallatsaaliinermik 

nutarsaanermillu ajornaannerusumik sumiiffimmit annertunerusumik tapersersorneqarnissaq 

kissaatigineqaraluarpoq. 

 

Allaffeqarfiup nalilerpaa, Qeqqata Kommuniani attaveqaqatigiinnermi atortulersuutinik 

annertunerusunik katersuutsitsinissaq siunertaralugu, pisortat piginneqatigiillutik selskabiannik 

pilersitsinissamut pisariaqartitsisoqartoq. Sisimiuni kommunip talittarfiutaa aamma Sermersuup 

Kellyvillellu akornanni aqqusineq selskabemi aallaqqaammut, Qeqqata Kommuniata 

aningaasaliiffigigunigit tulluartuussaaq.  Malitsigisaanik selskabemut ataatsimoorussami 

Kangerlussuarmi mittarfimmi Namminersorlutik Oqartussat aningaasaliisinnaapput imaluunniit 

selskabemik Namminersorlutik Oqartussat piginneqataajumanngippata, Kangerlussuarmi Mittarfik 

Qeqqata Kommuniata 1 koruunimik akilerlugu pisiarinissaa neqeroorutigisinnaavaa. Assinganik 

Qeqqata Kommuniani Namminersorlutik Oqartussat mittarfiutaasa aamma umiarsualiviit sinneri 

selskabemi naalakkiutigut aningasaliiffigineqarsinnaapput, imaluunniit Selskabemit ataaseq 1 

koruunilerlugu pisiarineqarlutik.  Naggataatigut A/S Umimmak Traffic-imut pilersaarutit 

assigalugit, selskabe Sisimiut Kangerlussuullu akornanni aqqusinermik pilersitsisariaqaraluarpoq. 

 

Allaffeqarfiup nalilerpaa, attaveqaqatigiinnermut atortulersuutit tamarmik piginneqatigiilluni 

selskabetut namminneq siulersuisoqassasut imaluunniit atuisutut siulersuisoqassasut. Tamanna 

Sisimiuni umiarsualiveqarnermut siunnersuisooqatigiinni siunertanut, aammalu angallannermut 

attaveqaqatigiinnermik aqutsinissami atuisunik sumiiffimmi akuutitsinerunissaq pillugu 

politikkikkut kissaatigineqartunut naapertuuppoq. 

Allaffeqarfiup nalilerpaa, maanna pisumi, tassani kommunit qulaatiinnarlugit angallannikkut 

attaveqaqatigiinnermik atortulersuutinik nutaanik ilutigitillugulu allanik matusinissamik 

Namminersorlutik Oqartussat aalajangiiniarnerannut, taarsiullugu angallannermi 

attaveqaqatigiinnermi nunap immikkoortuisa akornanni unammilleqatigiinneq peqqinnartuussasoq. 

Nuumminngaanniit siulersuisulerlugit Nuummi attaveqaqatigiinnikkut atortulersuutinut 

piginneqatigiilluni selskabenik Namminersorlutik Oqartussat pilersitsigunik, nunap sinnerani 

attaveqaqatigiinnermut atortulersuisinnaaneq aamma assinganik eqqarsaatersuutigineqarsinnaavoq. 

 

Innersuussut 

Kommunalbestyrelsimut akuereqqullugu innersuussutigineqarpoq,  

 

-Sisimiuni kommunip talittarfiutaanit aamma Sermersuup Kellyvillellu akornanni Aqqusinermik 

aningaasalerneqartussamik angallannikkut selskabemik A/S Arctic Circle Traffic-imik 

pilersitsinissamut Aningaasaqarnermut ataatsimiititaliaq pisinnaatinneqassasoq 

 

-Sapinngisamik piaartumik Kangerlussuarmi mittarfik A/S Arctic Circle Traffic-imut/imi 

Namminersorlutik Oqartussat aningaasaliissasut tuniniarluguluunniit  

 

-A/S Arctic Circle Traffic-imi angallannikkut attaveqaqatigiinnermi atortulersuutit tamanit 

atorneqarsinnaasut tamarmik inissinneqarnissaat pillugu, Aningaasaqarnermut ataatsimiititaliaq 

Namminersorlutik Oqartussanik isumaqatiginninniarsinnaanermut pisinnaatinneqassasoq 

 

Aalajangiineq 

Kommunalbestyrelsi tamarmiusoq sinnerlugu borgmesteri pisinnaatinneqarpoq, siusinnerusukkut 

nalunaarusiaasimasunut sanilliullugu nakerisarsiunngitsumik nalunaarusiortoqarnissaa 

qulakkeerlugu nutaamik nalunaarusiortoqarnissaanik kissaateqarluni, piaartumik Inatsisartunut 

Naalakkersuisunullu allakkiussasoq. Nalunaarusiami nutaamik apeqqutit akineqassapput, 

massakkumullu nalunaarusiaasimasuni pissutsit atuuttut naammattumik ilanngunneqarsimanngitsut 

ilanngunneqassasut. Kommunalbestyrelsip Kalaallit Nunaat suli ernumagigaa, Kalaallit Nunaannilu 

inuiaqatigiit aningaasaqarnerinut iluaqutaasussat isiginiarneqarlutik, pissutsillu piviusut 

akisussaassuseqartumillu tunngaviit tunngavigineqarlutik, Kalaallit Nunaannullu pitsaanerpaaq 

isiginiarneqarluni nakerisarsiunngitsumik nalunaarusiaq takutinnagu, kommunalbestyrelsip 

tatiginnikkunnaarnerminik nalunaarutini tunuartissinnaanngikkaa borgmesterip ilanngullugu 

erseqqissaatigissagaa qinnuigineqarpoq.    

 

Kingusinnerusukkut borgmesteri kommunalbestyrelsimiillu aallartitaanik peqateqarluni 

Nuuliassasut aalajangiunneqarpoq, aalajangiisussat tikillugit Kangerlussuup pigiinnarnissaanut 

periarfissat tamaasa saqqummiukkiartorlugit.  

 

Innersuussutigineqartut akuersissutigineqarput. 

 

Ilanngussaq 

1. A/S Umimmak Traffic-imut ingerlatsinermut pilersaarut 

2. Deloitte nalunaarusiaa – siulleq 

3. Deloitte nalunaarusiaa – tulleq 

Imm.  11 Oqaluuserisassatut siunnersuut – Avataanit aningaasanik atorniarsinnaaneq 

 

Journalnr 66.15 

 

Tunuliaqutaq 

Avataanit aningaasanik atorniarsinnaaneq pillugu siunnersuummik, 2018-imi maajip pingajuani 

borgmester Malik Berthelsen maileruteqarnermigut siunnersuuteqarpoq. 

 

Taamatuttaaq kommunitsinni innuttaasut pitsaasunik najugaqarnissaat aammalu sapinngisamik 

initaarnissaminnut utaqqisut ikinnerpaaffissaminiitinissaat qulakkeersimaniartariaqarparput. 

 

Kisitsisit juni 2017-imeersut malillugit, Maniitsumi initaarnissaminnut allatsissimasut 285-inik 

Sisimiunilu 704-inik amerlassuseqarput. Taassumalu saniatigut Saviminilerinermik Ilinniarfiup 

Nuummiit Sisimiunut nuunneqarnissaa aammalu Artek-ip Sisimiuni ilinniarfimminik 

annertusaanissaa pilersaarutigineqarput. 

 

Kommunerput najugaqarfigissallugu nuuffigissallugulu pilerinartuussappat aammalu nunaqarfiit 

sulisussanik amigaateqarfiusartut suliartorusuttunik nuuffigineqarsinnaassappata, tigussaasunik 

pilersaaruteqarnissarput pingaaruteqarpoq. 

Taamaattumik Malik Berthelsen isumaqarpoq, avataaniit aningaasanik atorniarnermi 

erniaritinneqartut appasinnerini, kommunip karsiata tigoriaannartut uninngasuutai 

innarlinngikkaluarlugit,  inissaliortiternissamut aningaasanik avataaniit atorniarnissamut 

periarfissanik allaffeqarfik qinikkanut saqqummiissasoq. 

 
Maleruagassatigut tunngavissat 

Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

Kommunit missingersuusiortarnerat, aningaasanik tigoriaannaateqarnerat, naatsorsuutaat, 

kukkunersiuisoqarnerat kiisalu karseqarnerat naatsorsuuseriveqarnerallu pillugit Namminersorlutik 

Oqartussat nalunaarutaat nr. 3, 3. februar 2012-imeersoq 

 

Pissutsit atuuttut 

Kommunit kattunneqarneriniilli, inissialiortiternissanut Namminersorlutik Oqartussat tapiissutaat 

tunuliaqutaralugit, inissianut nutaanut Qeqqata Kommunia taamaallaat aningaasalersuisarpoq. 

Taamaalilluni utoqqarnut pisinnaanerusunut innarluutilinnullu inissiat kiisalu nunaqarfinni illussat 

katiteriaannaat sanaartorneqarnikuupput. 

Kommunip inaataasa isumagineqarnissaat pillugu Qeqqata Kommunia A/S Inissiaatileqatigiiffik 

INI-mut sullissinissamik isumaqatigiissusiornikuuvoq. Taamaalilluni illut nutaat kommunip 

pigisarivai, ingerlanneqarnerili INI-mit isumagineqarlutik. Tamanna ukiorpaalunni 

ingerlalluarnikuuvoq. 

 

Namminersorlutik Oqartussat illuutaat 2019-imi januaarip aallaqqaataani kommuninut 

tunniunneqarnissaat pillugu, Namminersorlutik Oqartussat kommunillu sulissutigaat. 

Namminersorlutik Oqartussat Qeqqata Kommuniani inaataat INI-mit aamma isumagineqarput. 

A/S Inissiaatileqatigiiffik INI tamakkiisumik Namminersorlutik Oqartussanit pigineqarpoq, 

kommunilli INI-mit piginneqataalernissaat ataasiaannarani siunnersuutigineqarnikuuvoq. 

Atuilluartuunissakkut kingunerisinnaasai 

Atuilluartuuneq eqqarsaatigalugu ineqarneq pillugu politikki arlalitsigut imminut assortorluni 

ilungersunartorujussuuvoq. 

Siunissaq ungasinnerusoq eqqarsaatigalugu ineqarnermut tapiissutit atuilluartuunerussanngillat. 

Siunissaq qaninnerusoq eqqarsaatigalugu innuttaasut namminneq akissarsiatik atorlugit pitsaasunik 

ineqarnissaminnut periarfissaqannginnerat eqqarsaatigalugu, pitsaanerusunik ineqarnerat arlalitsigut 

iluaqutissartaqarsinnaavoq. 

Innuttaasut amerlanerusut namminneq illuuteqarunik atuilluarnerussaaq, taamaakkaluartorli pisortat 

pitsaasunik akisunngitsunillu inissiaateqarnerisigut, innuttaasut namminneq illutaarnissaminnut 

soqutiginninnerat annikinnerussaaq. 

Innuttaasut namminneq illuliortitsinissaannut tapiissutit pingaartumik aningaasaateqarluartunut 

tunniunneqartarput, tamannalu atuilluartutut isigineqanngilaq. 

 

Aningaasaqarnikkut allaffissornikkullu kingunerisinnaasai 

Kalaallit Nunaanni illuliassap aningaasalersorneqarnissaannut tapiissutit annertupput, innuttaasullu 

namminneq illuliortiternerini illumut ataatsimut 1,4 mio. koruunit tikillugit kommunit 

tapiissanerlutik, 2018-imilu januaarip aallaqqaataa aallarnerfigalugu namminneerlutik 

aalajangertassavaat. Namminersorlutik Oqartussat inissiaatitik, pisortallu inissialiortiterinissaannut 

inissianillu pioreersunik nutarterisitsinissamut aningaasaliissutit ilanngullugit  aningaasaliissutitik, 

2019-ini januaarip aallaqqaataani  Namminersorlutik Oqartussat kommuninut tunniutissagaat 

naatsorsuutigineqarpoq. 

 

Namminersorlutik Oqartussat aningaasaliissutaat sinnerlugit amerlanerusumik illuliortoqassappat, 

kommunip illumut ataatsimut aningaasartuutissai ima annertunerulissapput, attartornermi 

akigitinneqartoq innuttaasunut qaffasippallaalissalluni. Kisianni aamma inissialiortiternernut, 

inissianillu ingerlatsinernut kommunip aningaasaliissutai aamma amerlineqarsinnaapput. Illunik 

sanaartukkat aningaasalersorneqarnissaanni, kommunip aningaasaatai 

atorneqanngitsoorsinnaanngillat. 

 

Kommuninut taarsigassarsiassat Namminersorlutik Oqartussanit akuerineqartarput. Ukiut 

ingerlanerini annertuumik sinneqartooruteqartarsimanerup kingunerisaanik, maannakkut kommuni 

aningaasaateqarluarpoq. Aningaasat taakku illuliortiternernut, sanaartukkanut allanut imaluunniit 

ingerlatsinermi suliniutinut allanut atorneqassanersut politikkikkut aalajangigassaavoq. 

 

Allaffeqarfiup naliliinera 

Allaffeqarfiup nalilerpaa, Namminersorlutik Oqartussat inissiaatiminnik kommuninut 

tunniussigunik, inissianillu isumaginninneq suli INi-miitikkaanni naleqqunnerussagaluartoq. 

Ilutigalugu INI-mik piginnittuuneq kommuninut tunniunneqaraluaruni naleqqunnerussagaluarpoq, 

soorluttaaq inissialiortiternernut inissianillu pioreersunik nutarterinernut aningaasalersuinissamut 

periarfissat INI-p misissorpagit naleqqunnerussagaluartoq. Taamaalilluni inissianik ingerlatsinermi, 

inissianillu aningaasalersuinermi angisuumik ingerlatsinermut pitsaaqutissat 

malersorneqarsinnaalissapput. 

Innersuussut 

Allaffeqarfiup kommunalbestyrelsimit akuereqqullugu innersuussutigaa, 

 

-kommunip aningaasaatai illussanut imaluunniit suliniutinut allanut atorneqassanersut, 

missingersuusiornissaq pillugu isumasioqatigiinnissami eqqartorneqassasoq 

 

-Politikkikkut ataqatigiissaarisartut aalajangiinerisigut, INI-mik piginnittuunerup kommuninut 

tunniunneqarnissaannik Qeqqata Kommuniata Namminersorlutik Oqartussat piumaffigissagai 

 

-illussat nutaat selskabi aqqutigalugu qanoq aningaasalersorneqarsinnaanissaat pillugu Qeqqata 

Kommuniata INI siunnersuusioqqussagaa 

 

Aalajangiineq 

Innersuussutigineqartut akuersissutigineqarput. 

 

Ilanngussaq 

Soqanngilaq 

Imm. 12 Qeqqata Kommuniani nunaqarfinni inuusuttut 18 inorlugit ukiullit meeqqat 

atuarfianni naammassereerlutik ingerlaqqittartut/karakter qaffassarlugit 

inissaqannginnerat namminerisaminnik 
 

Journalnr.: 52.05 

 

Tunuliaqutaq 

Kommunalbestyrelsimi ilaasortaq Sofie Dorthe Olsen allakkatigut apriilip 6-iani 2018 mail-ikkut 

siunnersuuteqarpoq nunaqarfinniit ilinniartut inissaaleqinerat pillugu. 

 

Qeqqta Kommuniani nunaqarfinni inuusuttut 18 inorlugit ukiullit meeqqat atuarfianni 

naammassereerlutik ingerlaqqittartut/karakter qaffassarlugit inissaqannginnerat 

namminerisaminnik. 

 

Ataatsimiititaliamut Sofie Dorthe Olsen-p eqqartorusuppaa inuusuttut 18 inorlugit ukiullit atuartut 

nunaqarfitsik qimallugu, inissaqartinneqannginnerat iliuuseqarfigineqartariaqartoq. Illoqarfitsinni 

aamma Majoriaq aqqutigalugu atuartut 18 inorlugit ukiullit inissaqarnermikkut aammalu 

angerlarsimaffimmi pissutsit pitsaanngitsut pillugit namminerisaminnik ineqarusuttut 

eqqaraatigalugit atuarnerat iluatinnarmat. 

 

Assersuut piviusoq Sisimiuni: 

Meeqar atuarfiisa aaqqissuuteqqinneranni eqqarsaatigineqarpasinngitsoq inuusuttut nunaqarfinniit 

illoqarfimmut nuuttariaqartartut. 

Assersuutigalugu maannakkut inuusuttumik Nutaaliorfeeraqartoarpoq ajakkumini najugaqartoq. 

Ajakkui ataatsimik sinittarfilimmi ineqarput meerartaaqqaalerlutillu, angajoqqaavi nunaqarfitta 

ilaani najugaqarput. 

 

Illoqarfimmi kommuneqatigisatsinni meeqqat atuarfia naammassinikuuaa, ilinniaqqinniarlunili 

karakterini Majoriaq-mi qaffassarnissai pisariaqartikkamigit qinnuteqarniarsimagaluarpoq, kisianni 

kollegieni initaarsinnaannginnmi 18-iliineqannginnami akunnattoorpoq. 

 

Ajakkui meerartaalermata najugaqatigiinnarsinnaannginnamigit, atsaallu 2019-mi 18-inik 

ukioqalertussaalluni Qeqqata Kommuniata kollegiaataanni 18-liinikut taamaallaat 

inissaqartinneqarmata ilinniarnissani kinguartittariaqalerpaa. 

 

Assersuutigalugu GUX-imi 18-niliineqanngitsut ilinniarnissaminnut mattutiinnarnagit 

kolligiepædagog-nit isumagineqartarput. Qeqqata Kommuniani inuusuttut taamatut inissisimasut 

qanoq pineqarsinnaappat? 

 

Maannakkut inuusuttup pineqartup ingerlariaqqinnissaminut piareertutut misigileruttorluni 

paasigamiuk 18-liinissani utaqqeqqaartariaqarlugu, maanna Nutaaliorfeeqqamiinnerminut 

ajoraluartumik soqutiginninnera annikilleqqavoq, taamaatiinnarnissaanillu eqqarsaateqaleqqalluni. 

 

Pissutsit taamaattut siunissami nalaattassanngikkutsigit qanoq allaanerusumik iliortoqarsinnaava? 

Inuusuttut ilinniarusulernerat atorluarusunnarmat kissaatiginaraluarpoq periarfissilluarneqarnissaat 

inuusuttut taamak inisseqqasut. 

Pissutsit atuuttut 

Ilinniartut inaannik ingerlatsinermik Majoriaq Maniitsoq aamma Majoriaq Sisimiut 

naapertuuttunngorsarnerminni, ukioq killigititaasoq 18-iussasoq aalajangernikuupput. Ilinniartut 

inaanniittunik atuartunik ukiukitsunik nakkutilliisinnaasunik, ilinniartut inaannut perorsaasumut 

inspektørimulluunniit sulisussamut amerlassusiliisoqarnikuunnginnera, aalajangiinermut 

tunngaviuvoq.  Pissutaasup aappaa tassaavoq, atuartut suli 18-inik ukioqalersimanngitsut 

ineqarnermut attartornermut akiliinissamut, innaallagissamut akiliutissanut, 

qularnaveeqqusiissummut akiliutissanut il.il. akiliisinneqarsinnaanngimmata. Aaqqiissutissamik 

immikkut ittumik suliaqartoqassaaq, soorlu assersuutigalugu GUX-imi ilinniartut USF 

(Uddannelsesstøtteforvaltningen) suleqatigalugu KTI-mit akiligassaat suliarineqartarput. 

 

Innersuussut 

Allaffeqarfiup innersuussutigivaa,  

 

-suliaq kommunalbestyrelsip eqqartussagaa suliarlu Inuussutissarsiornermut Takornariaqarnermullu 

ataatsimiititaliamut suliassanngorlugu ingerlateqqillugu 

 

Aalajangiineq 

Innersuussutigineqartoq akuersissutigineqarpoq. 18-it inorlugit ukiullit qassit pineqarnersut 

ataatsimiititaliamut paasissutissiissutigineqarnissaat kissaatigineqarpoq.  

 

Ilanngussat 

Soqanngilaq 

Imm. 13 Oqaluuserisassatut siunnersuut - Qeqqata Kommuniani bussinik ingerlatsineq 

Journal nr. . 23.06.02 

 

Tunuliaqutaq 

Kommunalbestyrelsimi ilaasortap Malene Ingemann-ip tulliuttoq siunnersuutigaa: 

 

Ilaqutariinnermut ataatsimiititaliami napparsimmavimmi pulaarnikuuvugut, tassani nakorsaanermik 

sulisullu sinnerinik pissarsiffiulluartumik ataatsimeeqateqarluta. 

 

Tassunga atatillugu annertuumik napparsimasunik, napparsimasunik utoqqarnilluunniit 

nakkutigisariakkanik annertuumik ajornartorsiutaat eqqartorparput, innuttaasut portørinit 

peqqissaavimmut/mit ingerlanneqartartussaallutik isumaqartarmmata.  Portørip nalinginnaasumik 

suliassaanut allanut akornutaanngitsumik tamanna isumagisinnaanngilaa, napparsimasummi 

nissumi aappaa kivissinnaaguniuk aalasinnaallunilu, peqqinnissaqarfiup tamanna suliassarinngilaa.  

Taamaattumillu napparsimasup nammineq napparsimmavimmut bussernissani pisunnissaniluunniit 

isumagisassarivaa. 

Bussilli napparsimmavik saneqqunneq ajorpaat, taamaattumik napparsimmavik saneqquttalerlugu 

isaariaatalu qanittuani unittalerlutik bussit ingerlaviata allanngortinneqarnisaa tulluartuussaaq, 

tamannami Sisimiuni ajornartorsiutaavoq.  Maniitsumilu taanna aamma ajornartorsiutaappat, 

taakanittaaq taamaalisoqarsinnaavoq. 

Taamaalilluni peqqinnissaqarfik innuttaasut bussernissaanik kajumissaarsinnaavai. 

 

Ajornartorsiut taanna aamma napparsimasunut nappaassuarmik kræftimik eqqugaanikunut 

annertuumillu napparsimasunut, amerlasooriarlutik misissortittussanut suliarineqartussanullu 

atuuppoq. Pitsaasumik isertitaqanngikkaanni mittarfimmut taxarnissaq akisoorujussuusinnaavoq. 

Sisimiuni aallariartornermut ataatsimut minnerpaamik 100 koruunit missaanik, tikinnermilu 

minnerpaamik 100 koruunit missaanik naleqarpoq. Missingersuutini aningaasaqarluarpoq, aammalu 

tigusisussaasuni taamaappoq, tassani napparsimasoq akulikitsumik assartorneqarnermut 

aningaasanik atuisussaalluni, aammalu napparsimanerup nalaani assartorneqarnermut tusind 

koruunit amerlipallassinnaapput, tassanilu napparsimaneq pissutaalluni aningaasaqarniarneq 

ajoreertarluni. 

Taamaattumik timmisartup tinginissaa 1 ½ - 2 tiimit sioqqullugit bussi mittarfikkoorsinnaaguni 

innuttaasunut annertuumik oqilisaataassaaq, taamaaliornikkut napparsimasut innuttaasullu sinnerisa 

ukiumut aningaasartuutaat affaannanngussagaluarput, aammalu aallarnissamut pisattanik 

tunniussinissaq sioqqullugu piffissami tassani bussit kaajallakkiartornissaminnut 

periarfissaqassallutik. 

Tikittoqarnerani bussi mittarfikkoorsinnaanersoq nalorninarneruvoq, mittarfimmi unittarfik biilinik 

ulikkaartarmat, kisianni ingerlanneqarnermut aningaasartuutit affaannanngornissaalluunniit 

innuttaasunut isumalerujussuuvoq, ingammik napparsimaneq pissutigalugu immikkut 

aningaasarliortunut, illoqarfik qimallugu timmisartumik angalasariaqartunut.   

Taamaattumik bussit ingerlaarfiisa allanngortinneqarnissaanut tapersersorneqarnissara 

neriuutigaara, taamaalillutik aallalinnginnermi nassatanik tunniussinnginnermi ullut tamaasa 

minnerpaamik bussit marloriarlutik mittarfikkoortalerlutik, aammalu soorunami ajornanngippat 

tikinnerup kingorna minutsit 30-45 akornanni.  Kiisalu bussit ingerlaarfii piffissallu 

allanngortinneqarlutik, taamaalilluni sapinngisamik piaartumik ingerlaarfik napparsimmaviup 

eqqaanut annertusineqarluni (Sisimiuni Deichmanns aqq aqqusaarlugu), innuttaasut 

napparsimmavimmut nakorsiarniarlutik bussersinnaanngorlutik. Tamanna innuttaasunut 

annertuumik ikiuutaassaaq, aammalu napparsimmavimmi sulisuusut, piffissartornartumik 

kisissaanngitsunilu akulikitsunik nuanninngitsunik oqaloqatiginninnerminni napparsimasuutimik 

bussertarnissaanik innersuussinissamut periarfissaqalissapput, tassami napparsimasut 

ingerlanneqarnissamut portørit piffissaannik atuisinnaannginnertik kamaatigisarmassuk. 

 

Maleruagassatigut tunngavissat  

Sisimiuni bussinik ingerlatsineq Qeqqata Kommuniata akisussaaffigaa. 

Bussinik ingerlatsineq Polar Entreprise-mut suliakkiunneqarnikuuvoq. 

 

Pissutsit atuuttut 

Bussinik ingerlatsineq 2015-imi juunip aallaqqaataanit 2020-mi juulip aallaqqaataata tungaanut, 

Qeqqata Kommuniata Polar Entreprise-mut isumaqatigiissusiorfiginikuuaa. 

Isumaqatigiissutitigut allannguutit suulluunniit, allannguutigineqartoq sunaanersoq apeqqutaalluni 

suliassatigut aningaasatigullu kingunissaqartarput. 

 

Atuilluartuunissakkut kingunerisinnaasai 

Pisortat angallassisutaat tamarmik nalinginnaasumik annikinnerusumik mingutsitsisarput, 

angallassinerlu akikinnerusarluni. 

 

Aningaasaqarnikkut allaffissornikkullu kingunerisinnaasai 

Ataavartumik ataatsimiititaliamut akisussaasumut, Teknikkeqarnermut, Aatsitassarsiornermut 

Avatangiisinullu Ataatsimiititaliamut suliap ingerlateqqinneqarneratigut, missingersuutinut 

sanilliussilluni, ilaatigullu killiffik eqqarsaatigalugu missingersuutitigut allannguisinnaanissamut 

pisariaqartitsisoqassanersoq ilanngullugu, allannguutissatut siunnersuut naliliiffigineqassaaq. 

 

Siunnersuutip kingunerisaanik allaffeqarfik isumaqatigiissusiorfigineqarsimasumik 

oqaloqatiginnittariaqarpoq, taassuma siunnersuutigineqartoq aallaavigalugu suliassatigut 

aningaasaqarnikkullu kingunerisinnaasai nalilertariaqarmagit. 

 

Allaffeqarfiup naliliinera 

Annerusumik oqaaseqaatissaqanngilaq.  

 

Innersuussut 

Allaffeqarfiup kommunalbestyrelsimut innersuussutigaa: 

 

Suliaq Teknikkeqarnermut, Aatsitassarsiornermut Avatangiisinullu Ataatsimiititaliamit 

suliassanngorlugu ingerlateqqinneqassasoq. 

 

Aalajangiineq 

Innersuussutigineqartoq akuersissutigineqarpoq.  

 

Ilanngussat 

1. Bussinik ingerlatsineq pillugu isumaqatigiissut 

Imm. 14 Kommunit ataatsimoorussaannik imaluunniit kommunip nammineq 

ikuallaaveqarnerani aningaasaqarnikkut pissutsit pillugit paasissutissiissut 

Journalnr. 27.04.00 

 

Tunuliaqutaq 

Paasissutissiissut una Kommunip nammineq inoqarfiini aammalu Kalaallit Nunanni kommuninit 

allanit eqqakkanik peqarluni Qeqqata Kommuniani kommunip nammineq ikuallaaviutaanik 

minnerusumik imaluunniit kommunit ataatsimoorussaannik ikuallaavimmik anginerusumik, 

ikuallaavimmik nutaamik pilersitsisinnaanermi sanaartornermut ingerlatsinermullu 

aningasartuutissatut naatsorsuutigisanut tunngassuteqarpoq.  Paasissutissiissut aammattaaq Nuummi 

2018-imi apriilip naalernerani Namminersorlutik Oqartussat ataanni "Avatangiisitigut ullut"-ni 

kommunit tamarmiusut teknikkikkut ingerlatsiviisa akornanni ataatsimiissimanermik tunngavoq, 

tassani ikuallaavimmik aningaasaliissuteqarnissamik pisariaqartitsineq aammalu nuna tamakkerlugu 

aaqqiissutaasinnaasut eqqartorneqarlutik. 

 

Sumiiffikkaartumik nunalu tamakkerlugu politikkikkut isummernissap pisariaqarnera pissutaalluni, 

kommunimi soorluttaaq nuna tamakkerlugu eqqagassanik ajornartorsiutaasunut aaqqiissutissatut 

periarfissanik assigiinngitsunik marlunnik allaffeqarfik suliaqarnikuuvoq. Nuuk minillugu nuna 

tamakkerlugu eqqakkanik annertuumik ajornartorsiuteqartoqarpoq, maanna ikuallaaviusut 

nutaanngilinikuullutik aammalu inoqarfinniit tamanit eqqakkanut inissaqartitsinatik.  

 

Anguniagaasoq tassaavoq, aaqqiissutissani marluusuni sanaartornermi aningaasartuutissat aamma 

ingerlatsinikkut aningaasaqarnermut tunngasut paasineqarnissaat, taamaalilluni missingersuutinik 

suliaqarnissamut atatillugu ikuallaavimmik kommunip pigisaanik kommunilluunniit 

ataatsimoorussamik pigisaannut sanaartornermi aningaasaliissutissat annertussusaat pisariaqartut 

aqunneqarsinnaaniassammata, aammalu kommunit akimorlugit sanaartornermi 

aningaasalersuinissamik suliaqarnissaq, ilisimasat maannakkut pigeriikkat tungavigalugit 

sapinngisamik pisinnaaniassammat. 

 

Suliaq pillugu allaffeqarfik nalunaarusiamik suliaqarnikuuvoq, taamaalilluni sanaartornermi 

aningaasaliinissat pisariaqartut aamma ingerlatsinermi aningaasassatut naatsorsuutigisanut 

tunngatillugu, Qeqqata Kommunia 2019-imut ukiunullu aggersunut missingersuutinik 

suliaqartinnagu paasineqarsinnaaniassammata. Aaqqiissutissanut sukumiinerusumik atuarnissamut 

paasissutissiissummut uunga ilaasumut, nalunaarusiamut ilanngussartaanullu innersuussisoqarpoq, 

uani paasissutissiissummi nalunaarusiap ilaminiinnanngua taaneqarpoq. 

 

Una nalunaarusiaq Qeqqata Kommuniata eqqagassalerinermut pilersaarutaanut ilassutitut suliaavoq, 

kommunillu nammineq pisariaqartitsineranik aammalu Kalaallit Nunaanni eqqagassanik 

ajortartorsiuteqarnermik, ingammik Avataannaata Kommuniani, Kommune Qeqertalimmi kiisalu 

Kommune Kujallermi aaqqiissuteqarnissamut kommunit ataatsimoorullugu, ikuallaavimmik 

aningaasalersuinissaq pillugu periarfissanik toqqaanissap assigiinngissutsimullu nassuiaataalluni.  

Kommuneqarfik Sermersooq ullumikkut tulluartumik ikuallaaveqarpoq, nunali tamakkerlugu 

ikuallaavimmik aamma Kommuneqarfik Sermersuup akornanni sunniutaasinnaasut nalunaarusiami 

ilanngunneqarputtaaq.  

 

Qeqqata Kommuniata eqqagassalerinermut pilersaarutaa 2017-ip naalernerani politikkikkut 

akuersissutigineqarpoq, eqqagassalerinermut pilersaarummilu Sisimiuni ikuallaavimmik nutaamik 

sanaartornissamut nappassisuuvoq. Ikuallaaviup matuma minnerpaamik kommunimi eqqagassat 

tamaasa tigusinnaassavai, aammalu illoqarfimmi kissamik sullitat pilersorsinnaajumallugit 

ajornanngippat kommuninit allanit eqqagassat tigusinnaassallugit. 

 

Tamanna tunngavigalugu eqqagassalerinermut pilersaarut ataatsimut isigalugu ikuallaavimmut 

nutaamut suliniutip allaaserineqarneranik kapitalimik ilivitsumik imaqarpoq, eqqagassaqarnermik, 

peqqissutsimik aamma avatangiisitigut ajornartorsiutaasinnaasut saniatigut, suliniummi 

aningaasaqarnikkut piviusunngortitsisinnaaneq, ikuallaavimmiit kissamik pilersuineq pillugu 

Nukissiorfinnik suleqatigiinnissamik tuniniaanermillu isumaqatigiissummik aallaavilimmik 

aaqqiissutissanik imaqarluni.  Suliamik allaaserinninneq taanna Sisimiuni kiassarnermut aqqutit 

pillugit paasissutissat killileqarnikuusut malillugit suliaavoq, sumiiffimmilu ingerlatsinermut 

aningaasaqarnermi pissutsit piusut siunissamilu pissusissani ingerlatsinikkut aningaasaqarnermik 

eqqarsaateqarnermik imaqarluni.  

 

Eqqagassalerinermut pilersaarutip akuersissutigineqarnerata kingorna, Nukissiorfiit kiassarnermut 

aqqutaannik ingerlatsinermut paasissutissat malillugit (2018-ip aallartinnerani Nukissiorfinnit 

tunniunneqartut), Nunatta Naatsorsueqqissaartarfianit tunisat annertussusaannik naatsorsuinerit, 

Babcock & Wicox Vølund 2015-imi nalunaarusiaa ikuallaavimmut nutaamut siunnersuutitalik 

malitsigisaanillu attaveqatigiinnermik imalik, kiisalu Danmark-imi kissamik tunisaqarnermi 

ikuallaavinnit sanillersuunneqarsinnaasunut pissutsinik nalilersuinernik pilersaarutinik 

aningaasalersuinermut nalilersuinerit ingerlateqqinneqarnikuupput.  

 

Nalunaarusiaq una minnerunngitsumik kommunit sinnerinik kiisalu nukissamik pilersuinerup iluani 

nuna tamakkerlugu soqutigisaqaqatigiinnik eqqarsaateqarnermik imaqarpoq. Tamanna 

tunngavigalugu ingerlatsinikkut aningaasaqarnermik nalilersuinermi najugaqarfinni eqqagassanik 

suliaqarnermi missingersuutit ilanngunneqarnikuunngillat. Pissutsit tamakku kommunini 

assigiinngitsunik amerlassusilinnik innuttalinni eqqagassanut akigititat, sumiiffimmi pissutsit il.il. 

assigiinngitsuupput, taamaattumillu ikuallaavimmik kommunit ataatsimoorussaannut nutaami 

aningaasaliinissamik inissiinissamut tunngatillugu sanilliussinermik tunngavittut 

atorneqarsinnaanatik.   Soorlu Namminersorlutik Oqartussat eqqagassalerinermut pilersaarutaanni 

siunnersuutaasoq, kommunit tamarmik eqqagassanik assartuinermik aaqqiissuteqassasut 

siunnersuutigineqarpoq, tamatumani inoqarfiit tamarmik eqqagassaataat ikuallassinnaasut 

ikuallaavinnut tulluartunut assartorneqartassallutik.  Tamanna tunngavigalugu nalunaarusiami 

matumani naatsorsuutaavoq, kommunit tamarmik assartuinermut eqqagassanik 

missingersuuteqarnissaat, tamatumani eqqagassat sinerissami suminngaanniilluunniit 

assartuinermut aningaasartuutaat apeqqutaassanani. 

 

Nukissamik pilersuineq pillugu nuna tamakkerlugu soqutigisat eqqarsaatigalugit, erngup nukinganit 

aamma nukissamik pilersuiffiit sinneriniit nunami aningaasaliinissamik pilersaarusiornissaq 

Nukissiorfiit akisussaaffigivaat. Tamanna tunngavigalugu nuna tamakkerlugu soqutigisat 

eqqarsaatigalugit pilersaarusiornermini ilanngunneqarnissaat, teknikkeqarnermut avatangiisinullu 

immikkoortortamut pingaaruteqarsimavoq.  Kalaallit Nunaanni illoqarfiit ilanni innaallagissamut- 

aamma kissamik pilersuinermut erngup nukinga atorlugu nukissiorfinniit pioreersuniit ima 

tunniussisinnaatigipput, avataanit nukissamik allamik pisariaqartitsinatik.  Siunissaq 

eqqarsaatigalugu ilaatigut Maniitsumi Kalaallit Nunannilu illoqarfinni allani erngup nukinga 

atorlugu periarfissanik Nukissiorfiit aamma eqqarsaateqarput, nalunaarusiami matumani aamma 

eqqarsaatigineqartunik.  Taamaalilluni kissamik pilersuinissamut ikuallaavimmik pilersitsinissamik 

Qeqqata Kommuniata pilersaarutaa aamma Kalaallit Nunanni nukissamik pilersuinissaq pillugu 

pilersaarutit akornanni akerleriittoqanngilaq. 

 

Nalunaarusiami pingaarnertut siunertaasoq tassaavoq, Qeqqata Kommuniani aamma nuna 

tamakkerlugu kommunip aamma nuna tamaat eqqarsaatigalugu eqqagassaqarnikkut 

ajornartorsiutaanik aaqqiinissami iluaqutaanerpaamik aningaasaqarnikkut aningaasalersuinissap 

takutinneqarnissaa.    Nalunaarusiap aamma nuna tamakkerlugu suleqatigiinnissami 

soqutiginnittoqassanngippat, Qeqqata Kommuniata eqqagassalerinermut pilersaarutaani 

pisarialimmik aningaasalersuinissaq takussutissiivoq.  

 

Maleruagassatigut tunngavissat 

Atuiffik 6-imut, matumani ikuallaavimmut ingerlatsinermut tunngasunut kommuni akisussaavoq. 

Kiassaateqarfinnik ingerlatsinermut aserfallatsaaliinermullu - kiisalu kiammik pilersuinermut 

Nukissiorfiit akisussaapput. 

-Kommunip pigisani nammineq aserfallatsaalisussaavai.  

Kissamik innaallagiarlu atorlugu kissaq pillugu Nukissiorfiit tunniussinissamut piumasaqaataat. 

- Nukissamik pilersuineq pillugu Inatsisartut peqqussutaat nr. 14, 6. november 1997-imeersoq. 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq.  

 

Pissutsit atuuttut 

Qeqqata Kommuniani ikuallaavini piusuni pissutsit atuuttut eqqagassalerinermi pilersaarummit 

paasissutissiissutigineqareernikuupput, aammalu Kommuneqarfik Sermersooq minillugu kommunit 

sinnerinit allaaneruvallaaratik. Kingullertut taaneqartoq nammineq eqqagassalerisarnerminut 

piffissap ingerlanerani annertuunik aningaasaliisarnikuuvoq, tamannalumi ullumikkut 

takuneqarsinnaavoq. Taamaattorli nalunaarusiami nassuiarneqarpoq, eqqakkanik 

nassiussuisarnikkut Kommuneqarfik Sermersooq-mi ikuallaaviup pisinnaasa siunissamut 

qulakkeerneqarsinnaasoq, taamaalilluni ukiuni tulliuttuni amerlasuuni sanaatornermut 

aningaasaliissuteqarnissamut pisariaqartitsinermik malitseqassanani, Qeqqata Kommuniani nuna 

tamakkerlugu ikuallaaveqalertuuppat, aammalu Qeqqata Kommuniata ikuallaaviata nutaap 

kiassarnermut aqqutinik ukiuunerani tamakkiisumik pilersuinissaq siunertaralugu, Kommuneqarfik 

Sermersooq-mit eqqakkat iluaqutigisinnaagai.  

 

Pissutsit atuuttut nassuiarpaat, nalunaarusiap aammalu Qeqqata Kommuniata eqqagassalerinermut 

pilersaarutaata, taanna politikkikkut akuersissutaareermat, akornanni imminut attuumassuseq, 

taamaalillunilu kommunimi eqqagassanik suliaqartarnermut atatillugu siunissami suliassanut 

aallaavimmik pilersitsilluni. 

 

2017-ip naalernerani Qeqqata Kommuniata eqqagassalerinermut pilersaarut akuersissutiginikuuaa, 

taassuma periusaanut tunngatillugu, qaninnerusumut ungasinnerusumullu anguniagartai 

suliarineqarnikuullutik.: 

 

 Inuiaqatigiit peqqissusaat. 

 Avatangiisinik illersuineq 

 Akisussaaneq aningaasaqarnikkullu akilersinnaassuseq 

 Angerlarsimaffinnit eqqakkanik, ikuallaavinnut peqqinnissamut avatangiisinullu 

ajoqutaanngitsumik assartuineq 

Taamaalilluni siunertaasoq tassaavoq, inoqarfinni tamani inuiaqatigiit peqqissusaat aammalu 

sapinngisamik avatangiisinik illersuineq, eqqagassanik katersinikkut aammalu ikuallaavimmik 

sanaartornikkut ingerlatsinikkut aningaasaqarnikkut anguniakkanik periarfissiisumik 

piviusunngortillugu.   

 

Eqqakkanik nassiussuisarnermut tunngatillugu, nalunaarusiami Paamiuniit Nuummut eqqakkanik 

nassiussuisarnermi Kommuneqarfik Sermersooq-mi tigussaasut aamma ingerlatsinermi 

aningaasaqarnermi misilittakkat aallaavigineqarput, sinerissamilu illoqarfiit sinneriniit eqqakkanik 

nassiussuisarnermut aningaasartuutissatut naatsorsuutigisanut eqqortutut tikkuussisinnaasutut 

isigineqarsinnaasut. 

 

Ukioq manna Namminersorlutik Oqartussat "eqqakkanik assartuisarneq"-mut tunngatillugu 

pilersaarutitut misiligummik 2017-2019-imut atuuttussamik aallarnisaavoq. Qeqqata Kommunia 

peqataavoq, matumani Sarfannguit Kangaamiullu suliniummut toqqarneqartuullutik. Eqqakkat 

tamaasa illoqarfimmut avatangiisinut ajoqutaanngitsumik suliareqqinneqarnissaat siunertaavoq. 

Misiligummik suliniummut atatillugu nunaqarfinni eqqakkani ingerlatsinermi aningaasaqarnermi 

misilittakkanik tigussaasunik aamma kisitsisitigut misilikkannik tatiginartunik 

takkuttoqarumaarpoq. Taassuma tungaanut nalunaarummi missiliuutit atorneqarput. 

 

Sisimiuni kommunit ataatsimoorussaannik ikuallaavimmik sanaartortoqassappat, nunami kommunit 

sinnerinit eqqakkat qanoq ililluni qanorlu sunniuteqarsinnaanerani nalunaarusiami annertulaartumik 

ukkatarineqarpoq. Nalunaarusiami inerniliunneqarpoq, eqqakkanik nassiussuisarnermut systemi 

Avannaani ukiup sikuanit Kujataanilu sikorsuarnit sunnersinnaasoq, taamaalilluni eqqakkat 

sumiiffimmi uninngatinneqartassallutik sikuuneratalu nalaani nassiutassanngorlugit 

piareersarneqartassasut. Avannaani sikuunerpiaata kingunerissavaa, eqqakkat annertuut 

annertunerusumik upernaamiit ukiarneranut nassiunneqartarnissaat, taamaalillunilu ukioq 

kaajallallugu eqqakkanik nassiussisarnermiit pisinnaasamik pisariaqartitamiit, ikuallaavik nutaamut 

pisinnaasakkut annertunerusumik pisariaqartitsinermik malitseqassalluni.  Pisinnaasap 

annertunerusup qulakkiissavaa, tikiffissaani eqqakkat katersuutiinnarnissaasa sapinngisamik 

killilersimaarnissaa. Taamaattumik ingammik Avannaanit eqqakkat kiassarnermut aqqutinut 

tunisinermut annertuumik killilersuissapput, aasaanerani tunisinissamut pisariaqartitsineq 

annikinnerpaasarmat.  Ukiukkut eqqakkanit kissamik pisariaqartitsinerpaaffimmi, Kommune 

Kujallermiit aamma Kommuneqarfik Sermersuumiit eqqakkat annertunerusumik 

atorfissaqartinneqassapput. Allatut oqaatigalugu, annertunerusumik Kitaani nassaassanngitsut, 

nunap immikkoortuisa ilaanni unammillernartitat nuna tamaat isigalugu isummerfigineqassanersut. 

 

Nuna tamakkerlugu nukissamik pilersuineq eqqarsaatigalugu pingaaruteqarluinnarpoq, kommunit 

ataatsimoorussaannik ikuallaaviusinnaasumik inissiinissaq Namminersorlutik Oqartussat 

nukissiornermut aamma imermik pilersuinermut nuna tamakkerlugu pilersaarutaat 2007-

imeersumut naapertuuttuunissaa, tassani anguniagaasut ima paasineqarsinnaallutik: 

- Kingusinnerpaamik ukioq 2030-mi sapinngisamik sumi tamaani nukissaq minguitsoq. 

- Nukissiuuteqarnermut systemi tamakkiisumik nutarsaaneq 

- Sapinngisamik orsussat imerpalasut annikillisinneqarnissaat. 

- Sunniutilimmik kissamik pilersuinermut eqqakkat nukissatut 

- Illuinnarnit uuliatortunit kissarsuutilinnit inuit ataasiakkaat kissamik pilersorneqarnerat 

kiassaateqarfinnit taarserlugit. 

- Sanaartornermi aningaasartuutit atugassatut pingaartitanik anguniagaassapput. 

 

Takussutissiaq ataaniittoq nukissiornermut aamma imermik pilersuinermut nuna tamakkerlugu 

pilersaarummit tigusaavoq, taassumalu erngup nukinga atorlugu nukissiuutit pioreersut 

annertussusaat aqqilu takutillugit: 

 
 

Nuna tamakkerlugu pilersaarummi tassani allassimavortaaq, erngup nukinga atorlugu nukissiutit 

tullinnguuttut allilerneqarnissaanik imaluunniit erngup nukinga atorlugu nukissiuutinik nutaanik 

suliaqartoqartoq: 

- Takuuk siuliani eqitsit, Tasiilaq aamma Qorlortorsuaq allilerneqarnerat. 

- Nuummi pisinnaasaata annertusarneqarnera, maanna pisinnaasaa tamakkingajallugu 

atorneqalernikuummat.  

- Maniitsumi erngup nukinga atorlugu nukissiuuteqarfik nutaaq, Nuummi alliliinikkut 

imaluunniit immikkorluinnaq. 

- Aasianni, Qasigiannguani, Paamiuni aamma Nanortalimmi erngup nukinga atorlugu 

nukissiuutit nutaat. 

 

Nuummi Namminersorlutik Oqartussat ataanni avatangiisinik ulloqartitsinermi Qeqqata 

Kommuniata saqqummiussaanut atatillugu nassuiarneqarpoq, ikuallaavimmik sumiiffimmi 

tullinnguuttunik naammassinnittumik aningaasaliisoqartariaqaraluartoq:  

- Illoqarfimmi ukioq kaajallallugu sikuuneq ajortumi, tamatumani umiarsuit 

tikissinnaannginneri pissutigalugu eqqakkat katersuutiinnannginnissaanut 

annikillisaataasumik ukioq kaajallallugu eqqakkanik nassiussuisoqarsinnaalluni. Kujataani 

sikorsuaqartarnera Avannaanilu ukiumi sikusarnera ajortumik inissisimatitsereerput, 

piviusumik pisariaqartitaasumiit ikuallaavimmik annertunerusumik pisinnaassusilimmik 

pisariaqartitsillutik.  

- Illoqarfik angisuujuvoq sulilu annertusiartorluni, aammalu kiassarnermut aqqutinik 

allilerneqarsinnaasunik annertuunik peqareerluni. Taamaaliornikkut qaninnerusoq 

ungasinnerusorlu isigalugu kissamik tunisaqartarneq peqqutigalugu, ingerlatsinermut 

aningaasartuutit sapinngisamik annikinnerussapput. 

- Illoqarfiit erngup nukinga atorlugu nukissiuuteqanngereersut, imaluunniit pisinnaasamik 

pigeriikkamik illoqarfimmi kissamik pilersuinissamut naammattumik 

matussusiisinnaanngitsut. 

- Illoqarfimmi erngup nukinga atorlugu nukissiorfimmik nutaamik sanaartornissamik 

pilersaaruteqanngilaq imaluunniit erngup nukinga atorlugu nukissiorfimmik pioreersumik 

alliliinissamik pilersaaruteqanngilaq. Taamaaliornikkut qaninnerusoq ungasinnerusorlu 

isigalugu nunap orsussanik imerpalasunik pinngitsuuisinnaannginnera tamakkiisoq 

sapinngisamik annikillisinneqarsinnaavoq.  

- Erngup nukinga atorlugu nukissiorfimmik annertoqataanik tunniussisinnaassusilimmik, 

ikuallaavimmik aningaasaliinissamik isumaqarnerusoq. Ilaatigut sanaartornermi 

aningaasartuutit annikinnerupput, aammalu nunap eqqakkanik ajornartorsiuteqarneranik 

aaqqiissuteqarfigisinnaallugu. 

 

Atuilluartuunissakkut kingunerisinnaasai 

Nunatta uuliamik ikummatissamik pinngitsuuisinnaaneranut atatillugu, Qeqqata Kommunia 

Nukissiorfiillu ataatsimut soqutigisarivaat, uuliamik tikisitsisarnerup killilersimaartinneqarnissaa, 

aammalu nukissat avatangiisinut akornutaanatillu atuilluartut, taakkununnga ilanngullugit erngup 

nukinga atorlugu nukissiuutit, seqerngup nukinga atorlugu nukissiuutit aammalu nukissiornermut 

tunisassiornermut eqqakkat atorneqarnissaat. Kingullertut taaneqartoq soorlu Sisimiunisut ittuni, 

tamatumani erngup nukinga atorlugu illoqarfik tamakkerlugu kissamik pilersornissaanut 

naammagani. 

 

Erngup nukinga atorlugu nukissiorfiit sanaartorneri akisoorujussuupput, ingerlatsinikkulli 

aningaasaqarneri, uuliamik tikisitsiortornerup killilersimaartinnerani, nunap aningaasaqarneranut 

avatangiisinullu iluaqutaasorujussuupput.  Taamaattorli illoqarfiit nunaqarfiillu amerlasuut 

avatangiisinut akornutaanngitsunut nukissiorfiit, soorluttaaq illut amerlasuut ilaatigut erngup 

nukinga atorlugu illoqarfinni nukissiuutillit iluini avataanilu inissisimasut kissarsuutinik aammalu 

uuliatortunik namminerisaminnik suli pilersorneqartut aamma kissamik pilersuiviit uuliatortunik 

pilersorneqartut, nunap avatangiisaanut aningaasaqarneranullu kusassaataanngitsumik. 

Taamaattumik illoqarfimmi kiassarnermut aqqutinut eqqakkanit kissamik kiassarnermut 

pilersuinermut avatangiisinut akornutaanngitsumut periarfissalimmut, ilaatigut Kalaallit Nunaanni 

illoqarfiit annersaanni, tamatumani kiassarnermut aqqutini uuliamik atuisuni aammalu 

kiassarnermut aqqutinut nutaanik sullitaqalernissamut periarfissalimmi pioreersumi 

annertunerusumik sullitassalimmi aningaasat annersaat atorneqarunik aningaasaqarnikkut 

isumaqarnerpaavoq. 

 

Kalaallit Nunaata ikummatissamik imerpalasumik pisariaqartumik tikiorartitsinera ajortumik 

tunuliaquteqarpoq, soorlu inuiaqatigiinnut annertuumik aningaasartuuteqarnermik aammalu 

avatangiisinut annertuumik kinguneqartartumik, uulia tunisassiarineqarnermini nunarsuullu 

sinneranut tunineqartarnerasuulli, nunamut inuttakitsuararsuarmut ungasissumut 

assartorneqartaqariaqartaramittaaq, aammalu umiarsualivinnut ataasiakkaanut tunniunneqarluni, 

taavalu uuliamik suliaqarfinnut aamma atuisunut ataasiakkaanut illoqarfinnut nunaqarfinnullu 

tamanut umiarsuarnik uuliamik assartuutinik agguataarneqarluni.  Taamaattumik uuliamik 

tikisiorartitamik annikilliliineq takunngitsoorneqarsinnaanngitsumik aningaasaqarnikkut 

avatangiisitigullu atuilluartuuneruvoq.  

 

Uuliamut taarsiullugu eqqakkanik ikummateqarnikkut atuisut nukissamik, mingutsitsinermik 

peersinerup saniatigut ikummatissanik imerpalasunik avatangiisinik ajoqutaasunik tikisiortitsineq 

atorunnaassavaa, kiisalu nunap avatanut nukissap annertoqataanik uuliamut tikiorartitsinissamut 

akiliisarunnaassallutik. 

Eqqakkat kiassarnermut annertuumik aningaasaqarnikkut iluaqutaaginnaratik, ungasinnerusorli 

isigalugu, illoqarfinni nunaqarfinnilu eqqakkanik ikuallassinnaasunik iluaqutaanngitsumik 

mingutsitsineq, torersaasinnaanermullu aningaasaqarnikkut annertoorujussuarmik 

kinguneqaannartartut suujunnaarsissinnaavaat. 

 

Naak ukiuni qulikkaani nunani killerni, tassunga ilanngullugu Danmark-imi teknologi 

nutaajunngikkaluartoq atorneqarnikuugaluartorlu, manna tikillugu Kalaallit Nunaanni ikuallaavinni 

aningaasaqarnikkut atuilluarneq ukkatarineqaranilu atorneqarnikuunngilaq. Danmarkimisuulli 

Kalaallit Nunaanni eqqakkat suussusaannik maskiinanillu tunioraasut taakkuassapput, taamaattumik 

oqartoqarsinnaavoq suliniut piviusorsiortorujusssuusoq. Nalunaarusiami ilaatigut ikuallaavinnut 

taakkununnga tunngatillugu ingerlatsinikkut aningaasaqarnermut tunngasuni qallunaat misilittagaat, 

aammalu eqqakkat annertussusaat, aamma nassiussuinermut aningaasartuutit pillugit kalaallit 

misilittagaat aallaavigineqarput. 

 

Aningaasaqarnikkut allaffissornikkullu kingunerisinnaasai 

Issittumi gasolie-mik aamma gasoliamik nalinginnaasumik, nunap nukissamik pilersorneqarneranut 

tunnganerusumi, Kalaallit Nunaanni naatsorsueqqissaartarfiup naatsorsuinerata takutippaa, ukiuni 

2004-miit 2016 tikillug ukiumut 210.150.000 literi agguaqatigiissillugu tikisiorartinneqartartoq.  

Piffissap uuma ingerlanerani nunap immikkoortuini assigiinngitsuni erngup nukinga atorlugu 

nukissiuutinik sanaartortoqarnikuummat oqaatigineqassaaq. Avatangiisinut akitsuut 10 øre 

ilanngunnagu atuisut maannakkut literimut akiliutigisartagaat 5,0 koruuniusoq, assigiinnarpaa 

ukiumut agguaqatigiisillugu tikisiortitsinermut atuisut 1 milliad koruuninik akiliisarnerat. Taakku 

annertunersaat uuliamuinnaq tikisiortitsinermut, assartuussinermullu aningaasartuutinut, 

tunisassiornermi aningaasartuutinut kiisalu Polaroil imerpalasumik tunisassiaasa sinnerinut 

ilaasumik suliaanut atatillugu allaffissornermi aningaasartuutinut atorneqartarput.  Taamaattumik 

nunap tamarmiusup aningaasaqarnerata pitsanngorsarnissaq eqqarsaatigalugu, periarfissanik 

nassaarnikkut sapinngisamik tikisiortitsinerup annikillisarneqarnissaa, soorlu uuminnga 

ikuallaavimmi kissamik nukimmik tunisarsiornikkut suliniutaasup peqataaffigisinnaasaani, 

aammalu suli qaavatigut nunap eqqagassanik ajornartorsiuteqarneranik peersitisinnaasunut 

atuuppoq. 

 

Nalunaarusiami ikuallaaviit assigiinngitsut marluk aappaa kommunip ikuallaavia 120 mio. 

koruunilik Qeqqata Kommuniata eqqagassaataanoortoq aappaalu Kommuneqarfik Sermersooq 

killilimmik peqatigalugu kommunit sinnerisa eqqagassaataannut kommunit ataatsimoorussaannik 

ikuallaavik 200 mio. koruunilik immikkoortinneqarput.  

 

Pisuni marluusuni naatsorsuutaavoq, kommunit ataasiakkaat namminneerlutik nassiussuinermut 

aningaasartuutit aningaasalersussagaat, ukiumut katillugit 17 mio. koruuniussangatinneqartut, 

kommunit eqqakkanik nassuissuinermi systemimi peqquneqareersutaat, ikuallaavinnut 

ataasiakkaanut imaluunniit nalunaarusiami taaneqartumut kommunit ataatsimoorussamik 

ikuallaaviannut ilineqartussaasut.  Taamaattorli ikuallaavimmit nutaamit tunineqarsinnaasutut 

periarfissanik tamanik atuinikkut ukiumut 8 mio. koruunit sinneqartoorutitigut ilimagineqartumit, 

imaluunniit ikuallaaviup ingerlatsineranut aningaasaliissutinit sanaartornerup 

aningaasaliiffigineqassanngippata, 17 mio. koruuninik matussusiinikkut eqqakkanik 

nassiussuinermi aningaasartuutit annikillisinneqarsinnaassapput. 

Illuatungaatigulli Qeqqata Kommunianit eqqakkanik aamma uuliakumi ikuallaavik minnerusoq 

aammalu kommunit allat eqqagassaataannik killilimmik tigusisinnaasoq toqqarneqassappat, 

imaatigut assartuussinermut kommunip nammineq aningaasartuuteqareernerisa kingorna, 

aningaasaqarneq ilanngaatissat ilanngaatigeerlugit ingerlatsinerup aamma 4 mio, koruunit missaani 

sinneqartoornerup akornanni aningaasaqarneq inissisimassaaq, uuliakumik ikuallaanissamut 

avatangiisinut akuersissummik pissarsisoqarsinnaanera aamma eqqakkanik sinneruttunik 

pisinnaasat annikinnerusut naammassineqarsinnaanerat apeqqutaalluni. Sinneqartoorutaasinnaasut 

nalunaarusiami ilanngunneqanngitsut, eqqagassalerinermulli pilersaarummi taaneqartut, kommunip 

iluani eqqakkanik suliaqarnermut sinneruttunut atorneqarsinnaassapput.  Ikuallaavimmik 

angisoorsuarmik sanaartornermi uuliakoq annikinnerusoq atorneqassaaq. 

 

Kommunini tamani ikuallaavinnik minnerusunik ullutsinnut tulluartunik ataasiakkaanik 

pilersitsisoqassaguni, Kommuneqarfik Sermersooq minillugu, kommunini tamani minnerpaamik 

120 mio. koruuninik aningaasaliisoqassaaq, assigiinnarpaa kommunini sisamaasuni pisortat 480 

mio. koruuninik aningaasaliinissamik pisariaqartitsinissaat.  Sisimiut saniatigut ikuallaaviit 

ataasiakkaat allat, kiassarnermut aqqutinut tunisisinnaassanngillat imaluunniit annikitsuararsuarmik 

tunisisinnaassallutik. Tamanna tunngavigalugu, sanaartornermut aningaasaliissutit minnerusumik 

annerusumilluunniit aningaasartuutaaginnassallutik, kommunit akileraartartuinit pisarialimmik 

akilertariaqagaat. Taakku saniatigut sinerissami ikuallaaviit pioreersut assigalugit, 

aserfallatsaaliinermut missingersuuteqarnikuunngitsuusunit nalorninanngitsumik 

aserfallatsaaliinissamik pisaqariaqartitsineq qaffakkiartussaaq, ukiut 20 ingerlareernerminni 

atorneqarsinnaassusaat aningaasaqarnikkullu nalingat apparujussuarsinnaalluni.  

 

Ataatsimut katillugu, Kommuneqarfik Sermersooq minillugu, kommunit ataatsimoorussaannik 

ikuallaaviup kommuninullu tamanut ikuallaaviit ukiut 20-it ingerlanneqareernerini 720 mio. 

koruunit missaanik assigiinngissuteqarput, naatsorsuutigisat tullinnguuttut malillugit:  

- Nuna tamakkerlugu sanaartornermi aningaasaliissutaannarnut 180 mio. koruuninik 

aningaasaliinissamik pisariaqartitsineq, nalunaarusiami taaneqartumi kommunit ikuallaaviini 

minnerusuni. 

- Nalunaarusiaq malillugu, atuisunut akiliutissanut aammalu sinerissami ikuallaavinnut 

immikkut aserfallatsaaliinermut pisussaaffinnut ukiumut missingersuutini immikkut 2 mio. 

koruunit, aningaasanngorlugit sinerissami immikkut ikuallaavinnut pingasuusunut ukiumut 

6 mio. koruunit, imaluunniit ukiut 20-t ingerlanneranni 120 mio. koruunit. 

- Ukiumut tunisinermi annerpaamik nikingassut 21 mio. koruunit, aningaasanngorlugu 

tunisinissamut periarfissanik tamanik atuinikkut Sisimiuni tunisinikkut ukiumut 

isertitassatut naatsorsuutigisanut aamma kiassarnermut aqqutit kissamik pisariaqartitaat 

malillugit, sumiiffinnit allaniit Nukissiorfinniit kissamik kiassarnermut tunisanit 

isumaqatigiissuteqartoqarsimanngippat. 

- Piffissamut ukiunut 20-nut naatsorsoraanni, nuna tamakkerlugu ikuallaaviup ataasiinnaap 

aamma kommuninut tamanut ikuallaaviit ataasiakkaat assigiinngissutigissavaat, 

sanaatornermi aningaasartuutit aamma ingerlatsinermut aningaasartuutit 720 mio. koruunit 

missarluinnaat.   

- Nalunaarusiami eqqaavissuarni akissarsianut aningaasartuutit ingerlatsinermullu 

aningaasartuutit sinneri taakkununngalu naatsorsuuteqarnerit ilanngunneqanngillat, 

kommuninut allanut tunngatillugu sanilliussinissamut toqqammavissatut tulluanngimmata 

aammalu ikuallaaveqaraluarpat peqanngikkaluarpalluunniit sulisut tassaniittussaammata. 

Sanaartornissamut aningaasaliinissamut nalikillisaanissat, aserfallatsaaliinissamut pisussaaffiit, 

kiisalu atuisunut aningaasartuutit il.il. kommunit ataatsimoorussamik ikuallaaviannut aamma 

Sisimiuni kommunip pigisaanik ikuallaavimmut ingerlatsinikkut aningaasaqarnerit 

nalunaarusiakkut misissorneqarput. Ikuallaavissatut anginerusumi nalorninarsinnaasut 

annertunerupput, kiassarnermut aqqutinut kissamik tunisisarnerup qaffassarnissaanut Nukissiorfiit 

maannakkut kiassarnermut aqqutaataannik allanngortiterinissaq pisariaqassammat.  Illuatungaatigut 

kommunini ikuallaavinni minnerusuni nalornissuteqarnissaq annikinnerussaaq, ingammik 

ikuallaavinnit kissamik ataatsimoortitsisinnaasumik, uuliakumik ikuallaassummik pioreersumit 

avatangiisinut akuersissutip annertusinissaa pissarsiarineqarpat. 

 

2018-imi apriilip naalernerani Namminersorlutik Oqartussat avatangiisinik ulloqartitsinerannut 

atatillugu suliffeqarfiup Deloitte-mit aningaasaqarnikkut nalilersuilluni nalunaarusiaat 

Kommuneqarfik Sermersooq-mit saqqummiunneqarpoq. Naak taanna nalunaarusiaq Qeqqata 

Kommuniata nammineq nalunaarusiaanit allaanerusunik naatsorsuuteqaraluartoq inerniliussaq 

taannaavoq, tamatumani kommunit namminerisaminnit ikuallaaveqarneranniit kommunit 

ataatsimoorussaannik ikuallaaveqarneq akikinnerujussuuvoq. Nalunaarusiat taakku marluk 

akornanni naatsorsuutigisani pingaarnertut assigiinngissutaasoq tassaavoq, Kommuneqarfik 

Sermersooq nalunaarusiaa ukiunut 30-t ingerlatsineq pineqarmat, illuatungaatigulli Qeqqata 

Kommuniata nalunaarusiaa ukiuni 20-ini ingerlatsineq pineqarluni, siullertullu taaneqartumi 

sulisoqarnermut aningaasartuutit ilanngunneqarsimallutik.  Sanaartornermi aningaasartuutit 

eqqarsaatigalugit, Kommuneqarfik Sermersooq-mit Deloitte nalunaarusiaa sanaartornermut 

ingerlatsinermullu aningasartuutit tullinnguuttut atorneqarput: 

 

Ikuallaavimmi 

annertussuseq 

Sanaartornermut 

aningaasaliissutit 

Kissamik tunisaqarani, ukiut 

30 ingerlaneranni 

ingerlatsinermut 

aserfallatsaaliinermullu 

aningaasartuutit 

Ikuallaavik 1 ton  130 mio. DKK 382 mio. DKK 

Ikuallaavik 2 tons  180 mio. DKK 483 mio. DKK 

Ikuallaavik 3 tons  240 mio. DKK 597 mio. DKK 

Ikuallaavik 4 tons  300 mio. DKK 738 mio. DKK 

 

PERIARFISSAQ Ukiumut tamakkiisumik 

aningaasartuut 

Oqaaseqaatit 

Nuummi ikuallaavik ataaseq 4 

tons 

54 mio. DKK Ullumikkut kissamik 

tunisaqarnermit akiliutinik 

Nuuk pissarsiaqarneq ajorpoq. 

Nuummi Sisimiunilu 

ikuallaavik 2 tons (Qeqqata 

Kommuniata 

nalunaarusiaani 

inassuteqaataasumut 

sanilliullugu ikuallaavik 

minnerulaartoq) 

60,3 mio. DKK Ikuallaavimmut ataatsimut 

sanilliullugu ikuallaavinnut 

marlunnut 

aningaasaliinissaq 

akilersinnaanerussappat, 

ukiumut kissamik isertitani 

6,3 mio. DKK-nik 

pisariaqartitsivoq. 

Nuummi ikuallaavik 2 tons, 

kiisalu Sisimiuni Qaqortumilu 

ikuallaaviit 1 tons. 

70,9 mio. DKK Periarfissani siulianut 

sanilliullugu 

akisunerungaatsiartoq. 

Sisimiuni, Maniitsumi, 

Aasianni aamma Qaqortumi 

ikuallaaviit 1 tons 

92,6 mio. DKK Ikuallaavimmik kommunit 

ataatsimoorullu pigisaannut 

sanilliullugu 

marloriaatingajammik 

akisunerusoq. 

 

Namminersorlutik Oqartussat avatangiisinik ulloqartitsineranni isumaqatigiissutaavoq, kommunit 

ataatsimoorussamik suleqatigiissitamik allaffeqarfinnit inuttalinnik pilersitsissasut, ikuallaavimmik 

kommunit ataatsimoorussamik aningaasaliinissamik pitsaanerpaamik tikkuussisussamik, 

taamaalilluni kommunini ataasiakkaani politikerit sumiiffinni nunalu tamakkerlugu 

aalajangiinissamut tunngavissamik pitsaanerpaamik pissarsissallutik.  

 

Manna tikillugu ilimanarnerpaavoq periarfissap aappaa Nuummi Sisimiunilu ikuallaaviit 

angeqqatigiit qulaani eqitsimmi silittumik allassimasut ilimanarnerupput. Tassami Sisimiuni 

kissamik annertungaatsiartumik tunisisoqarsinnaavoq. Nuummi eqqagassat tamakkiisut 

eqqarsaatigalugit, eqqakkanik nassiussuineq aningaasartuuteqangaatsiassaaq, tassani nunap 

eqqagassaataasa tamakkiisut affaat sinnerlugit pineqarmata. Nuuk ingerlalluartumik 

ikuallaaveqareerpoq, innuttaasulli amerliartuinnarnerat pissutaalluni pisinnaasaa 

unammillernartumiippoq. Tamatuma saniatigut illoqarfiup ineriartortinneqarneranut ikuallaaviup 

inissisimaffia angoreerpaa, inissisimanera ima pitsaanngitsigaaq, kommunip nutaamik 

sanaartornissamut soqutiginninneranut paasinartitsilluni. 

 

Sanaartornissamut aningaasaliissutaasussanik pisariaqartunut aammalu illoqarfinni taakkunani 

anginerusuni erngup nukinga atorlugu nukissiuutinik nutaanik imaluunniit alliliinissamut, 

nukissiornermik imermillu pilersuinermut nuna tamakkerlugu pilersaarut qanoq imaqarneranut 

tunngatillugu kissamik tunisisinnaaneq, Kalaallit Nunaata sinnerani illoqarfinni killeqangaatsiarpoq. 

Kalaallit Nunaanni Namminersorlutik Oqartussat affaanik aningaasaleeqataassappata, kommunip 

pigisaanik ikuallaavimmik nutaamik 120 mio. DKK-mik naleqarnissaanik 

naatsorsuutigineqartumut, Qeqqata Kommunia sanaartugassatut kissaateqarnikuuvoq. 

Eqqagassalerinermi pilersaarutip pilersaarusiorneqarnera missingersuutip iluani inissisimassaaq. 

Kommunit ataatsimoorussaannik ikuallaavimmik toqqaasoqassappat, aningaasat 200 mio. 

koruuninut allanngortinneqartariaqarput. 

 

Allaffeqarfiup naliliinera 

Aqqutit maanna imminut atanngitsunik atassusiinikkut kiassarnermut aqqutinut tamanut 

tunisinissamik annertusaanissamik aamma kiassarnermik pilersuinissaq pillugu Nukissiorfinnik 

tunisaqartarnermut Qeqqata Kommuniata isumaqatigiissutaa, Kalaallit Nunaanni sumiiffinni allani 

taamak annertutigisumik pisinissamut periarfissaqanngitsuni, Sisimiut illoqarfiannik kiassarnermik 

pilersuinermik avatangiisinut akornutaanngitsumik nalissaqanngitsumik periarfissiissaaq, tamannalu 

Nukissiorfinnik suleqatigiinnissamik isumaqatigiissutikkut uppernarsarneqarnikuuvoq. 

 

Sanaartornissamut aningaasaliissutissat annertummata, Qeqqata Kommuniata kommunalbestyrelsia 

Kalaallit Nunaannilu kommunit sinneri kiisalu Kalaallit Nunaanni Namminersorlutik Oqartussat 

aningaasaliinissamik pisariaqartitat eqqartortariaqarpaat. Taamaaliornikkut Qeqqata Kommuniani 

ikuallaavimmut tunngatillugu ingerlatsinermi aningaasaqarnermi imminut akilersinnaanermut 

tunngatillugu, nunami ikuallaavinnut assingusunut aamma attaveqaqatigiinnermut atortulersuutit 

sinnerinut sanaartornermut aningaasaliissutissat sanilliunneqarsinnaanngussapput. 

Kommunit sinnerinut aammalu kiassarnermut aqqutinik pioreersunik annertusaanissamut 

aningaasaliinissamik Nukissiorfiit aningaasaleeqqinnissaanik pinngitsuuisinnaanermik 

minnerulersitsisumik, illuatungaatigulli eqqakkanik ajornartorsiutaasinnaasunik nammineq 

aaqqiissuteqarnissamik aammalu Qeqqata Kommunianik unammillernermi nukissanut avataanit 

aningaasaliisussanik nassaarfissarsiortarialimmik, Qeqqata Kommuniani kommunalbestyrelsip 

ikuallaavik minnerusoq toqqarsinnaavaa.  Taanna nalunaarusiami taaneqartutut ingerlatsinermi 

aningaasaqarneq eqqarsaatigalugu Qeqqata Kommuniata annikinnerusumik 

aningaasaliissuteqartarnissaanik kinguneqassaaq.  

 

Allaffiup innersuussutaa 

Teknikkimut Avatangiisinullu immikkoortortap Teknikkimut Avatangiisinullu ataatsimiititaliamut, 

kingusinnerusukkullu aningaasaqarnermut ataatsimiititaliamut kiisalu kommunalbestyrelsimut 

akuereqqullugu innersuussutigaa,  

 

-paasissutissiissut 2019-imut missingersuutitigut kommunip suliaqarnissaanut attuumassuteqartoq 

tusaatissatut tiguneqassasoq 

 

Teknikkeqarnermut, Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap maajip 8-ni 2018 ataatsimiinnermini paasissutissiissut tusaatissatut tiguaa.  

 

Innersuussut 

Teknikkeqarnermut, Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiiititaliamut innersuussutigivaa akuereqqullugu, 

 

-paasissutissiissut 2019-imut missingersuutitigut kommunip suliaqarnissaanut attuumassuteqartoq 

tusaatissatut tiguneqassasoq 

 

Aningaasaqarnermut ataatsimiiititaliap suliamik suliarinninnera 

Ataatsimiititaliap maajip 15-iani 2018 ataatsimiinnermini paasissutissiissut tusaatissatut tiguaa. 

 

Innersuussut 

Aningaasaqarnermut ataatsimiiititaliap Kommunalbestyrelsimut innersuussutigivaa akuereqqullugu, 

 

-paasissutissiissut tusaatissatut tiguneqassasoq 

 

Aalajangiineq 

Sisimiuni Teknik-immut pisortap ilassutitut ilisimatitsissutigaa Nuna tamakkerlugu Teknik-imut 

pisortat Nuna tamakkerlugu ikuallaaviliornissamut pingaarnersiuinermi Sisimiut 

ikuallaaviliortoqarnissaa siullertut politikkerinut innersuussutigisimagaat. 

 

Paasissutissiissut tusaatissatut tiguneqarpoq. 

Ilanngussat: 

1. Nalunaarusiaq – Sisimiuni kommunip pigisaanik imaluunniit kommunit ataatsimoorullugu 

pigisaanik ikuallaavik pillugu aningaasaliinissamut ingerlatsinikkullu aningaasaqarneq 

pillugu naliliineq. 

2. Nalunaarusiamut ilanngussaq 

3. Namminersorlutik Oqartussat avatangiisitigut ulloqartitsinerani Qeqqata Kommuniata 

saqqummiussaa 

4. Namminersorlutik Oqartussat avatangiisitigut ulloqartitsinerani Kommuneqarfik 

Sermersuup saqqummiussaa  

Imm. 15 Sisimiut talittarfiani torersuutitsinissaq pillugu malittarisassanik kiisalu Sisimiut 

talittarfianik Qeqqata Kommuniata ingerlatsiinnarsinnaaneranik 

Namminersorlutik Oqartussat akuersissuteqarnerat pillugu paasissutissiissut 

Journalnr. 24.01 

 

Tunuliaqutaq 

Sisimiut talittarfiani torersuutitsinissaq pillugu malittarisassanik kiisalu Sisimiut talittarfianik 

ingerlatsiinnarnissaq pillugu Namminersorlutik Oqartussat akuersissuteqarnerat pillugu manna 

paasissutissiineruvoq, takuuk ilanngussaq 1. 

 

Torersuutitsinissamik malittarisassat maanna akuersissutigineqartut, taamaalillunilu atuuttut 

ilanngussaq 2-mi takuneqarsinnaapput. Torersuutitsinissamik malittarissat akuerineqarnissaannut 

qinnuteqaat, umiarsualivinnik ingerlatseqatigiiffik pisortatigoortumik pilersinneqarnissaata, 

piginnittullu siulersuisussanik nutaanik toqqaanissaata tungaanut siulersuisuugallartunit, Sisimuni 

Umiarsualivimmi siunnersuisoqatigiinnit nassiunneqarpoq. 

 

Sisimiuni umiarsualivinnik ingerlatseqatigiiffimmik pilersitsinissaq, ingerlatsinissarlu pillugit 

innersuussut, Teknikkimut Avatangiisinullu ataatsimiititaliap 2016-imi februaarip qulingiluaani 

akuersissutigaa. Malitsigisaanik kommunalbestyrelsip 2016-imi februaarip qaammataani 

akuersissutigaa – tassanngaanniillu talittarfimmi selskabimik pilersitsinissaq siunertaralugu 

umiarsualiviit, atortui ilanngullugit tigunissaat pillugu Namminersorlutik Oqartussanut 

saaffiginnittoqassasoq. 

 

Pilersitsinissaq pillugu qinnuteqaat, 2016-imi marsimi kommunalbestyrelsip Namminersorlutik 

Oqartussanut nassiuppaa, takuuk ilanngussaq 3. 

 

Maleruagassatigut tunngavissat  

Immakkut angallatit angallatikullu umiarsualivinniittut peerneqartarnerat pillugu Inatsisartut 

inatsisaat nr. 43, 23. november 2017-imeersoq 

Umiarsualiviit pillugit Inatsisartut inatsisaat nr. 9, 3. juni 2015-imeersoq 

 

Pissutsit atuuttut 

Umiarsualivinnik ingerlatseqatigiiffimmik pilersitsinissamik qinnuteqaat tunuliaqutaralugu 

Namminersorlutik Oqartussat nalunaarutigaat, takuuk TMU-p 2017-imi marsip 6-iani 

ataatsimiinnerani paasissutissiissut, umiarsualivinnik ingerlatseqatigiiffimmik pilersitsinissamik 

qinnuteqaat akuerissagunikku suliniutit tulliuttut naammassineqaqqaartariaqartut: 

Tulliuttut naammassineqarsimappata akuersissut tunniunneqartarpoq: 

- Talittarfimmi selskabimit pigineqarusuttunut talittarfinnut, nunatanullu nunaminertamik 

atugassinneqarnissamik qinnuteqarsimanermut uppernarsaateqarpat. 

- Kommunip talittarfiani, matumap ataani Sisimiut talittarfianik taagorneqartoq, pillugu 

Torersuutitsinissaq pillugu malittarisassat saqqummiunneqassapput. 

 

Torersuutitsinissaq pillugu malittarisassat, Kommunip umiarsualiviani ingerlatanut allanut 

imaluunniit Namminersorlutik Oqartussat umiarsualiviutaannut atortuutaannullu atuunnatik, 

Sisimiut talittarfianuinnaq atuupput. Torersuutitsinissaq pillugu malittarisassanut nunap assinganik 

ilanngussaqarpoq, tassanilu torersuutitsinissaq pillugu malittarisassani suut pineqarnersut 

takuneqarsinnaalluni. 

Sisimiut talittarfiani (kommunip talittarfiutaani) Umiarsualivimmi siunnersuisoqatigiit 

siulersuisuugallarmata, takuuk 2016-imi februaarimi kommunalbestyrelsip ataatsimiinneranit 

imaqarniliaq, ilanngussaq 4, torersuutitsinissamik malittarisassat Umiarsualivimmi 

siunnersuisoqatigiinnit suliarineqarput. Torersuutitsinissamik malittarisassat atsiornikut, 

Namminersorlutik Oqartussanit akuerisassanngorlugit Umiarsualivimmi siunnersuisoqatigiit 

nassiuppaat, torersuutitsinissamillu malittarisassat maanna akuersissutigineqarsimalerput, Sisimut 

Talittarfianillu ingerlatsisinnaanermut akuersissutitut atuullutik. 

 

Ullumikkut pissutsit taamak itsillugit, talittarfik pisortat nunaminertaattut allatuulli 

ingerlanneqarpoq. Talittarfimmi, talittarfimmilu nunaminertani nalinginnaasumik malittarisassat 

naammanngillat, talittarfimmi arlaqartunut suliffiuvoq, taamaattumillu immikkut 

malittarisassiornissaq pisariaqarluni. Talittarfimmi ataqatigiinnermut aaqqissuussinerit atuisut 

suliaminnik ingerlatsisinnaanissaat taakku malittarisassat qulakkiissavaat. 

 

Umiarsualivimmi selskabinngortussap Torersuutitsinissaq pillugu malittarisassaqarnermigut, 

"Tuniniaanermut pilersuinermullu piumasaqaatit" akuerineqariarpata, talittarfimmi ulluinnarni 

ingerlatsinerup torersuutinneqarnissaatalu qulakkeerneqarnissaanut tamakkiisumik 

pisinnaatitaaffeqassaaq, taamaalillunilu aamma suliami ineriartortissinnaanissaat qulakkiissallugu, 

ilutigalugulu atuisut pitsaanerpaamik sullinneqarnissaannik neqeroorfigisinnaassallugit. 

 

Torersuutitsinissaq pillugu malittarisassat akuerineqaqqammersut kommunip talittarfianuinnaq 

atuupput. Umiarsualivinnik ingerlatseqatigiiffimmik pilersitsinissaq pillugu Qeqqata Kommuniata 

qinnuteqaataa Namminersorlutik Oqartussat suliaralugu aallartippaat.  Umiarsualivinnik 

ingerlatseqatigiiffik pilersinneqariarpat, umiarsualivinnik ingerlatseqatigiiffiup umiarsualivinnut 

ingerlataannut tamanut atuuttussanik nutaanik toersuutitsinissamik malittarisassiortoqarlunilu 

Tuniniaanermut pilersuinermullu piumasaqaatit nutaat suliarineqartariaqalissapput. Kommunip 

umiarsualivimmi ingerlatai allat kiisalu Namminersorlutik Oqartussat imarpikkoortaatinut 

talittarfiutaa angallatinullu talittarfiutaa ilanngullugit ilanngunnagilluunniit pineqarput. 

 

Atuilluartuunissakkut kingunerisinnaasai 

Talittarfik aaqqissuulluagaq, talittarfimmik atuisut kikkut tamat eqqarsaatigalugit 

malittarisassaqarnermigut, Umiarsualivimmi selskabillu ingerlataminik ineriartortitsinissaanut 

pitsaanerpaamik sinaakkutissiissaaq. 

 

Aningaasaqarnikkut allaffissornikkullu kingunerisinnaasai 

Suliami matumani talittarfiit tamarmik, umiarsualivimmilu atortuutit tamarmik Umiarsualivimmi 

selskabip pigisaannut ataatsimoortumik Torersuutitsinissaq pillugu malittarisassat 

suliarineqarnissaat, qinnutigineqarnissaalu pineqarput.  

 

Umiarsualivimmi selskabimik pilersitsinissami aamma "Tuniniaanermi ingerlatsinermilu" selskabip 

piumasaqaatissai aamma suliarineqassapput, taamaalilluni aningaasaqarnikkut atugassatititat 

pilersinneqarlutillu ineriartortinneqarsinnaaniassammata. Taamaalilluni kommunip talittarfiani 

innaallagissamut ikkuffiit pillugit sanaartornissamik suliut akuerineqaqqammersoq, siunissamilu 

sullissinermi aningaasaliissutissat, inatsisinik unioqqutitsinerunngtsumik atorneqarsinnaanngorlugit, 

aningaasaliissutit utertinneqarsinnaanngorlugit, siunissamilu perisarfissat siunissami 

"Tuniniaanermut pilersuinermullu piumasaqaatit"-ni ilanngunneqassapput. 

Torersuutitsinissamik malittarisassani pingaarnernut, kommunimut aningaasartuutaanngitsumik 

Royal Arctic Line-p ingerlakkumallugit nalunaarutiginikuuaa.  Manna tikillugu umiarsuit 

tikinnerini atorneqartartussat utaqqiisaasumik ungalussat Qeqqata Kommuniata akilernikuuai. 

 

Allaffeqarfiup naliliinera 

Siornatigut oqartussat pigisimanngisaannik Torersuutitinissaq pillugu malittarisassat, talittarfimmi 

siunissamilu umiarsualivimmi selskabip ingerlanissaanut sakkussaassasut nalilerneqarpoq. 

Pigilernerisigut, Umiarsualivimmi siunnersuisoqatigiit, maannalu Umiarsualivimmi selskabip 

pilersinneqarnerinut tunngaviusimasoq naapertorlugu talittarfimmi, eqqaanilu nunatani 

torersuutitsisoqarsinnaalissaaq. 

 

Tuniniaanermut pilersuinermullu piumasaqaatiliornissami torersuutitsinissamik malittarisassat 

aamma sakkussaapput. Taakku marluk pinngitsoorneqarsinnaanngillat, aappami pigineqanngippat 

aappaa iluamik ingerlasinnaanngilaq. Torersuutitsinissamik malittarisassat malitsinniarneqarnerini, 

tuniniaanermut pilersuinermullu piumasaqaatit aningaasaqarnermut tunngavissiissapput. 

 

Torersuutitsinissamik malittarisassat massakkut atuuttut killilimmik iluaqutaapput, taamaallaallu 

Umiarsualivinni ingerlatseqatigiiffimmik pilersitsisoqarnissaanut Namminersorlutik Oqartussat 

suliassaminnik isummernissaannut sakkussaaginnarluni. Akuerineqariarpat Torersuutitsinissamik 

malittarisassat nutarterneqartariaqarput nutaamillu akueralugit, taamaalilluni Tuniniaanermut 

pilersuinermullu piumasaqaatit aamma akuerineqartussanngorlugit nassiunneqarsinnaaniassammata. 

 

Allaffeqarfiup innersuussutaa 

Teknikkimut Avatangiisinullu immikkoortortap Teknikkimut Avatangiisinullu ataatsimiititaliamut 

akuereqqullugu innersuussutigaa, 

 

-Sisimiut umiarsualiviani torersuutitsinissaq pillugu malittarisassat tusaatissatut tiguneqassasut 

 

Teknikkeqarnermut, Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap maajip 8-ni 2018 ataatsimiinnermini paasissutissiissut tusaatissatut tiguaa.  

 

Innersuussut 

Teknikkeqarnermut, Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiiititaliamut innersuussutigivaa akuereqqullugu, 

 

-Sisimiut umiarsualiviani torersuutitsinissaq pillugu malittarisassat tusaatissatut tiguneqassasut 

 

Aningaasaqarnermut ataatsimiiititaliap suliamik suliarinninnera 

Ataatsimiititaliap maajip 15-iani 2018 ataatsimiinnermini paasissutissiissut tusaatissatut tiguaa. 

Innersuussut 

Aningaasaqarnermut ataatsimiiititaliap Kommunalbestyrelsimut inenrsuussutigivaa akuereqqullugu, 

 

-paasissutissiissut tusaatissatut tiguneqassasoq 

 

Aalajangiineq 

Paasissutissiissut tusaatissatut tiguneqarpoq 

 

Ilanngussaq 

1. Ilanngussaq 1: Torersuutitsinissaq pillugu malittarisassanik kiisalu Sisimiut talittarfianik 

Qeqqata Kommuniata ingerlatsiinnarsinnaaneranik akuersissut. 

2. Qeqqata Kommuniata talittarfiani torersuutitsinissamik malittarisassat. 

3. Sisimiuni umiarsualivinnik ingerlatseqatigiiffimmik pilersitsinissamik Qeqqata Kommuniata 

qinnuteqaataa. 

4. Kommunalbestyrelsip 2016-imi februaarimi ataatsimiinneranit imaqarniliaq. 

Imm. 16 Tamalaat 

 

Jakob Olsen-ip Sisimiuni angallatit marluk kivinikut tulattarfimmiittut pillugit apeqquteqaataanut 

Sisimiuni Teknik-imut pisortaq akissuteqarpoq, inatsit nutaaq nassuiaatigalugu umiarsualivim-

miittut piginnittuisa akisussaaffigigaat aammalu umiarsualiviit Namminersorlutik Oqartussat 

akisussaaffigigaat. RAL ulluinnarni akiussaasaasuummat havneråd-ip saaffigissutigereersimavaa. 

 

Karl Davidsen, Maniitsumi naluttarfittaarniarnerup killiffia pillugu apeqqutaanut Maniitsumi 

Teknik-imut pisortaq nassuiaateqarpoq, naluttarfiliorniartut peqatigiiffeqartut, arkitek-itit 

sulitinneqartut aammalu aningaasaliisussarsiorneq suli ingerlasoq. 

 


